
PANG-UMPISA

Kon nagabasa ka sini nga libro, basi kon mabilanggo ka 
tungud sang krimen nga imo nahimo. Ang daan nga kasaming 
hulubaton ‘kon maghimo ka sing krimen, manabat ka’ komon 
na gid kaayo; sa amo man kon nalapas mo ang kasugoan, 
magapanabat ka.

Apang, tubtub buhi ka, may kabangdanan ang Dios para 
sa imo nga mangin ari diri. Gusto ko binagbinagon mo nga 
bisan pa sang imo mga kapaslawan, ginahigugma ka sang 
Dios kag may plano Siya para sa imo.

Sa Bibliya, ang Lucas nagasaysay sang makatilingalang 
divine nga pagpatawad nga ginhatag ni Jesu-Kristo sa isa 
sa duha ka mga kriminal nga nakalansang sa krus sa Iya 
tupad. Ang isa nagyamuhat sa Ginoo nga nagasiling, “Kon 
Ikaw amo ang Kristo, luwasa ang Imo kaugalingon kag kami.” 
Gintadlong siya sang isa pa ka tawo, “Kita nagabaton sang 
nagakaigo nga mga padya sang aton mga binuhatan; apang 
ini nga Tawo wala sing nahimong sayup.” Kag dayon nag-
atubang siya kay Jesus kag nagsiling, “Ginoo, dumduma 
ako kon didto ka na sa Imo Ginharian!” Paagi sini nga mga 
pulong ginpahayag niya ang iya pagtoo pinaagi sa matuud 
nga pagkilala sa aton Manluluwas.

Ang sabat ni Jesu-Kristo nangin grabe gid ka makakilibot, 
“Sigurado gid nga ginasiling Ko sa imo, karon nga adlaw 
mangin kaupod ka Nakon sa Paraiso.”  Ang aton Ginoo 
bag-o lang gid naghatag sa sini nga kriminal sang divine nga 
pagpatawad. May ara ka sing amo man nga tanyag sang 
divine nga pagpatawad. “Magtoo kay Ginoong Jesu-Kristo 



kag maluwas ka” (Mga Binuhatan 16:31).

Batona ang divine nga pagpatawad kag mahatagan ka 
sang kinabuhi nga walay katapusan. Sa tion nga batonon mo 
si Jesu-Kristo subong imo Manluluwas, ikaw mangin isa ka 
bag-o nga tawo.

Kon ang bisan sin-o nga tawo ara kay Kristo, 
bag-o siya nga tinuga; ang daan nga mga butang 
nagtaliwan na; yari karon, ang bag-ong mga 
butang nag-abot. (2 Mga Taga-Corinto 5:17)

MGA BAGANI SA BIBLIYA
 “NGA MAY NAGLIGAD”

Ang iban sa labing bantog nga mga tawo sa Bibliya 
nakahimo sang seryoso nga mga krimen kag nangin pila sa 
pinaka-kilala nga mga tumuluo sa kasaysayan. Tugoti nga 
sugiran ko kamo nahanungud sa ila.

Si Pablo, ang Ginpatawad nga Apostol

Si Pablo nga Apostol nangin manunulat sang madamong 
mga libro sa Bag-ong Katipan sang Bibliya. Apang may ara 
siya mapintas nga umpisa. Ang iya orihinal nga ngalan amo
si Saul sang Tarsus. Una naton siya nakilala sa Mga Binu-
hatan 7:58, sa diin nakasaksi siya sing tuyo nga pagpatay
kay Esteban, ang unang Kristohanong martir. Si Saul na-
kaumpisa na sang kampanya agud hingabuton ang mga 
Kristohanon kag pakadto na siya sa Damasco agud patyon 
ang mga Kristohanon sang si Jesu-Kristo nagpakita sa iya.

Sang nagahinampot siya sa Damasco sa hinali 
nagsidlak ang kapawa sa palibot niya halin sa 
langit; kag natumba siya sa duta kag nakabati 
sing tingog nga nagasiling sa iya, “Saulo, 
Saulo, ngaa bala ginahingabot mo Ako?” Si 
Saulo nagsabat, “Sin-o bala Ikaw, Ginoo?” Kag 
nagsabat Siya, “Ako amo si Jesus nga imo 
ginahingabot.” (Mga Binuhatan 9:3–5)

Ang nabatian ni Saulo nagbaylo sang iya kinabuhi sa 

walay katubtuban. Si Saulo nabulag sa iya pagtolok sa aton 
Ginoong Jesu-Kristo. Sa sulud sing sunud nga tatlo ka ad-
law, wala siya nagkaon sang bisan ano kag wala nag-
inum sang bisan ano. Ginhinuyang niya ang iya tinion sa 
pagpangamuyo para sa pagpabalik sang iya panan-aw. 
Ginsabat sang Dios ang iya pangabay paagi sa pagpadala 
kay Ananias nga nagpuyo sa malapit lamang agud kadtoan 
si Saulo, ipaathag kon ano ang nahitabo kag magpanga-
muyo upod sa iya. Ginbalik sang Ginoo ang panolok ni 
Saulo. Imbis lutuson sang Dios tungud sang iya ginhimo 
sa mga Kristohanon, si Saulo ginhatagan sang divine nga 
pagpatawad tungud kay ginbaton niya si Jesu-Kristo subong 
iya Manluluwas.

Karon nabaliskad ang mga kahitaboan. Sanglit nga 
Kristohanon siya, ginkuha ang kontrata sa iya hunahuna 
agud nga indi niya kombertiron ang iban sa sining bag-ong 
pamaagi sang pagkinabuhi.

Apang si Saulo nagbakod pa gid kag ginpalibog 
ang mga Hudiyo nga nagpuyo sa Damasco 
paagi sa pagpamatuud nga ining Jesus amo ang 
Kristo. Sang nagligad ang madamong inadlaw, 
ang mga Hudiyo nagplano nga patyon siya. (Mga 
Binuhatan 9:22–23)

Talupangda ini, si Saulo, karon nga nakilala subong si 
Pablo, nagpadayon nga mangin isa sa pinakabantog nga 
mga manunudlo sang Bibliya. Sang ulihi ginsulat niya ining 
matahum kaayo nga bersikulo:

Kay tungud sa grasya naluwas kamo pinaagi sa 
pagtoo; kag ini indi sa inyo mga kaugalingon, 
ini amo ang dulot sang Dios, indi bilang resulta

sang mga trabaho; agud nga walay bisan sin-ong 
tawo ang basi magpabugal. (Mga Taga-Efeso 
2:8–9)

Si Moises, ang Manugpatay sang tawo

     Si Moises nakilala subong isa sa labing mapainubuson nga 
mga tumuluo sa kasaysayan. Apang ini amo man ang Moises 
nga nakapatay sing tuyo. Ang Numeros 12:3 nagasugid sa 
aton:

Si Moises amo ang nangin mapainubuson gid 
kaayo, labaw pa sa bisan kay sin-o nga tawo nga 
nagkinabuhi sa bilog kalibutan.

Bisan pa nga si Moises halin sa kaliwatan sang Hudiyo, 
sugod pa sang pagkabata nagpuyo na siya sa Ehipto subong 
isa ka hilway nga tawo samtang ang iya katawhan naulipon. 
Sa isa ka adlaw nakita niya nga ang iban nga Hudiyong mga 
ulipon gin-abuso sang ila Ehiptohanong mga gwardya.

Sang nagdako na si Moises, nagkadto siya sa iya 
mga kauturan kag nagtan-aw sang ila mabudlay 
nga mga pagtrabaho kag nakita niya ang isa ka 
Ehiptohanon nga nagabakol sang isa ka Hebreo, 
isa sang iya mga kauturan. Nagpanan-aw tan-aw 
siya, kag sang nakita niya nga wala sing tawo 
sa palibot, ginpatay niya ang Ehiptohanon kag 
gintago siya sa balas. (Exodo 2:11–12)

Ini nga mga bersikulo nagapakita nga si Moises nag-
desisyon nga patyon ang Ehiptohanong agalon sang ulipon. 
Sang madiskubrihan ang krimen nga nahimo ni Moises, wala 
na siya sing mapilian kondi magpalagyo sa Ehipto. Nagkadto 

siya sa duta sang Midian, mga halos 700 ka mga milya ang 
kalayoon. Si Moises wala nagsakay sa tren! Naglakat siya 
ukon nagsakay sa mestisong kabayo sa intero nga kalayoon. 
Nagpuyo siya didto sa pilit nga paglayas sa sulud sang 
kwarenta ka tuig nga nagtrabaho bilang isa ka manugpahalab.

Sang isa ka adlaw samtang si Moises nagaatiman sang 
iya mga karnero, ang Ginoo nagpakita sa iya sa porma 
sang nagadabdab nga katalunan kag ginsingganan siya nga 
magbalik sa Ehipto agud pangunahan ang Iya katawhan 
pagowa sa pagkaulipon. Si Moises naghinuyang sang 
kwarenta ka tuig sa pagkahadlok kag pagkakonsyensya
kag ayhan naghunahuna nga pagasilotan siya sa iya nahimo 
sang nagligad nga mga tinuig. Sin-o bala ang nakahibalo kon 
ano ang iya ginahunahuna. Basi kon nahadlok siya.

Ang Ginoo nagsiling, “Nakita Ko gid ang 
pagpamintas sa Akon katawhan nga ara sa 
Ehipto, kag nabatian ang ila pagpangayo sing 
bulig tungud kay nahibaloan Ko ang ila pag-
antos … Gani, karon dali, kag ipadala Ko ikaw 
sa kay Faraon agud nga madala mo ang Akon 
katawhan, ang mga anak sang Israel, pagowa sa 
Ehipto.” (Exodo 3:7, 10)

Wala nalipay si Moises nahanungud sang iya pagbalik 
sa Ehipto sa diin nakapatay siya sing tuyo; apang ang Dios 
nagpabakod sa iya kag ginpasaligan siya nga indi siya 
pagadakpon kon magbalik siya. Nagbalik si Moises subong 
sang ginsugo sa iya. Nangatubang siya sa pagpamatok
sang nagpangabay siya sa pagpagowa sang mga ulipon. 
Ang Dios nagbutang sang napulo ka mga kalalat-an sa 
Ehiptohanong Faraon tungud kay ang Faraon indi mag-
pahilway sa Hudiyong mga ulipon.

Sa kadugayan, nakuha sang mga kalalat-an ang bug-os 

nga pagtalupangud sang Faraon kag ginpahilway niya sila. 
Apang sa tapos sila nakabiya, nagbaylo ang iya hunahuna 
kag ginlagas sila sa Red Sea, sa diin siya kag ang iya intero 
nga sundalo nalumos samtang si Moises kag ang mga 
Hudiyo nakatabok sa maayong kahimtangan. Sa panahon 
sing ila pagpalagyo, ang nagapalagyo nga mga Hudiyo 
naghunahuna nga mapatay na gid sila apang si Moises 
naghimo sang makadalayaw gid kaayo nga pagpahayag, ang 
saad halin sa Dios nga gin-angkon sang mga Kristohanon 
karon nga panahon kon sila makasugata sang dalagko kaayo 
nga posibleng panghitabo.

Indi magkahadlok! Magpahimunong kag tan-
awa ang pagpalingkawas sang Ginoo sa diin 
pagahimoon Niya para sa inyo karon nga adlaw. 
(Exodo 14:13)

Si David, ang Mahilawason kag Manugpatay sing Tuyo

May nabatian ka bala nahanungud kay David, ang ma-
nugpatay sang Filistinhong higante nga gin-ngalanan Goliat? 
Ang mga Israelinhon nagapakig-away sa mga Filistinhon 
kag nahadlok gid kaayo sa pakig-away kay Goliat. Si David 
nangin bagani sa pamatan-ong edad sang nahimo niya ang 
wala nahimo sang bisan sin-o nga tawo nga may kaisog. 
Ginbatoan niya ang higanteng si Goliat sa duug awayan kag 
napatay niya sa simple nga pagtirador.

Gani si David nagmadinalag-on sa Filistinhon 
paagi sa labyog kag isa ka bato; nga wala 
sing espada sa iya kamut napatumba niya ang 
Filistinhon kag napatay niya. (1 Samuel 17:50)

Amo man ini nga David ang sa kadugayan nangin Hari 

sang Israel. Subong hari, nakahimo siya sang pila ka malain 
kaayo nga mga desisyon. Gintugotan niya ang iya balatyagon 
kag kailigbon para sa isa ka matahum nga babayi nga 
magpangibabaw sa iya panghunahuna kag nakahimo siya 
sang grabe gid kaayo nga mga sala. Matinaastaason siya 
nga nagdahum nga mahimo niya ang iya gusto sa asawa 
sang iban nga lalaki.

Ang malain nga mga desisyon nagahimo 
sing limitasyon sa palaabuton nga mga mapilian

Ang isa sa pinakabantog nga mga hari sang Israel 
naglapas sang mga balaod. Wala siya nag-upod sa inaway, 
nakapabusong sing asawa sang iban nga lalaki, kag dayon 
ginpapatay ang iya bana agud matabonan ang iya nahimo.

Karon sang nag-abot ang kagab-ihon si David 
nagbangon sa iya katre kag naglakatlakat pali-
bot sa atop sang balay sang hari; kag sa atop 
nakita niya ang nagapaligo nga babayi, kag 
ang babayi matahum gid kaayo. Gani si David 
nagpadala kag nagpangusisa nahanugud sa 
babayi. “Indi bala nga si Batseba ini, ang anak 
ni Eliam, ang asawa ni Urias nga Hethanon”? 
Nagpadala si David sing mga mensahero, kag 
ginkuha siya, kag sang nag-abot siya sa iya, 
naghulid siya sa iya; kag sang natinloan niya 
ang iya kaugalingon sa iya pagkahigko, nagbalik 
siya sa iya balay. Ang babayi nagbusong; kag 
nagpadala siya kag ginpasingganan si David, 
“Nagabusong ako.” (2 Samuel 11:2–5)

Karon sa pagkaaga nagsulat si David para kay 
Joab sing sulat kag ginpadala ini kay Urias. 

Nagsulat siya nga nagasiling, “Ibutang si Urias 
sa atubangan sang pinakamabangis nga inaway, 
kag bayaan siya, agud nga maigo siya kag 
mapatay.” (2 Samuel 11:14–15)

Subong sang inyo makita, naghatag si David sang 
mando nga patyon ang isa sang iya pinakamaayo nga mga 
mangangaway agud nga matabonan niya ang iya sala. 
Apang bisan pa sina, wala siya nakalingkawas sini. Nakit-
an sang Dios ini tanan kag gindisiplina siya tungud sang iya 
mga krimen. Gintuad ni David ining terible nga mga sala kag 
nagpadayon, nga nagabaton sang divine nga disiplina nga 
nangin-dapat sa iya.

Gin-ako ko ang akon mga sala sa Imo, kag ang 
akon kalautan wala ko gintago; Ako nagsiling, 
“Ituad ko ang akon mga kasal-anan sa Ginoo”; 
kag patawaron Mo ang kalautan sang akon sala. 
(Salmo 32:5)

Gusto sang Dios mangin matutum 
ka indi sing walay kasawayan

Kita tanan may mga kasawayan. Ang iban sa aton may 
kinabun-agan nga mga kasawayan, nagakahulugan nga 
natawo kita nga kaupod nila. Kon naghalin kita sa palahubog 
nga mga ginikanan ginpahalongan kita nga indi kita dapat 
mag-inum sing makahulubog nga ilimnon tungod kay may 
dakong posibilidad nga kita mangin palahubog. Kadamoan
sa aton nakaangkon sang mga kasawayan. Ayhan nalulong 
ka na sa ilimnon ukon droga ukon sa kriminalidad kag ara
na sa imo ini nga kasawayan, wala ka natawo nga may 
ara sini. Ang naangkon nga mga kasawayan puwede nga 
naghalin sa pag-upod-upod sa sayup nga kadam-an.

Ang pinanubli nga mga kasawayan kag ang naangkon nga 
mga kasawayan makaapekto kon paano ka maghunahuna 
kag kon paano ka maghulag. Apang ang mga kasawayan 
indi gid isa ka pamalibad para sa sayup nga panghunahuna 
kag sang paghimo sang malain nga mga desisyon. Indi 
pagbasula ang imo sa karon nga mga kahitaboan sang imo 
mga ginikanan ukon sang bisan sin-ong iban nga tawo. Ang 
pagkilala sang imo mga kasawayan amo ang unang halin-
tang agud malampasan sila.

Kon ikaw isa ka Kristohanon, makabawi ka halin sa 
imo mga sayup. Ang Dios magapatawad sa imo. Ang Dios 
wala nakibot sang kon ano ang imo nahimo.
     Si Pablo, Moises kag David amo ang pila lamang ka mga 
halimbawa sang mga bagani sa Bibliya nga “may nagligad” 
nga nakahimo sang seryosong mga krimen. Apang, tungud 
kay gin-ako nila ang ila mga sala didto sa Dios kag nakabawi 
gamit ang divine nga mga pagkabutang, nasarangan nila 
lipatan ang nagligad kag magpadayon sa ila espirituhanong 
mga kinabuhi agud mangin dungganong hamtong nga mga 
tumuluo.
     Ang akon pangamuyo amo nga ini makapapagsik sa imo.

Ang Ginoo mapasensyahon sa aton kag indi 
luyag nga ang bisan sin-ong tawo magaantos 
kondi nga ang tanan makadangat sa paghinulsol 
[pagtoo kay Kristo]. (2 Pedro 3:9)

Walay kapaslawan nga 
tuman ka dako para sa plano sang Dios

ANG PAGPATAWAD

Kada adlaw nagahimo kita sang mga desisyon kag ini 
nga mga desisyon may mga resulta, sa parehong maayo kag 
malain. Ang pinakamalain nga desisyon nga aton puwede 
himoon amo ang pagbale-wala sing pagbaton sang divine
nga pagpatawad pinaagi sa pagsikway kay Ginoong Jesu-
Kristo subong aton Manluluwas. Amo ini ang indi gid 
mapatawad nga sala.

Ang nagatoo sa Anak may kinabuhi nga walay 
katapusan; ang wala nagatoo sa Anak indi 
makakita sang kinabuhi kondi ang kasingkal 
sang Dios nagapabilin sa iya. (Juan 3:36)

Gusto sang Dios nga kita maghinuyang sang eternidad 
upod sa Iya didto sa langit. Sa aton makasasala nga 
kahimtangan, indi kita makaangkon sang relasyon sa per-
pekto nga Dios. Sanglit nga wala kita sing palaagihan 
sa paglikaw sang aton mga kaugalingon sa aton mga 
pagkadiperpekto, ang Dios nag-imbento sang plano gani 
puwede Niya kita mapahamulag sa aton sala kag tugotan
kita nga makaangkon sang permanente nga relasyon sa Iya 
sa walay katubtuban. Ginpadala sang Dios ang Iya Anak 
agud mangin isa ka halili tungud sang aton silot. Tugoti ako 
sa pagpaathag.

Ang Utang nga Wala Kita sing Kasarang Magbayad

Sa Bibliyanhong mga tinion sang ang tawo indi makaba-

yad sa kon ano ang iya nautang, ginhaboy siya sa bilang-
goan sang mangungutang. Tungud kay wala siya sing pa-
laagihan nga matrabahoan ang iya utang, gani wala siya
sing pamaagi sa pagpahilway sang iya kaugalingon. Sa 
baylo, napilitan siya sa pagdepende sa isa ka hirop nga
abyan ukon sakup sang pamilya nga magtrabaho sa iya 
lugar kag makatipon sing kuwarta nga iya nautang. Sa sini 
lamang nga pamaagi nga ang utang mapatawad kag ang 
mangungutang mapagowa sa bilanggoan. 

Sa amo man, wala kita sang kasarang magbayad sing 
utang nga aton nautang. Kita tanan mga makasasala. Wala 
kita sing kasarang sa pagpahilway sang aton mga kaugali-
ngon sa silot sang sala tungud kay kita indi perpekto kag
indi makasugata sang pagkaperpekto sang Dios. Ang Isaias 
64:6 nagasugid sa aton, “Kay kami tanan nangin kaangay 
sang isa ka dimatinlo, kag ang tanan namon matarong nga 
mga binuhatan mga kaangay sang nadagtaan nga trapo.” 
Ang aton pikamaayong mga binuhatan wala nagakaigo para 
sa perpekto, balaan, matarong nga Dios.

Si Jesu-Kristo natawo nga walay sala. Wala gid siya
nagpakasala sa panahon sang iya buluhaton sing pagpa-
ngalagad sa kalibutan, wala bisan sa makaisa. Kon ugaling 
nakahimo man gid Siya, indi Siya mangin kwalipikado nga 
halili sa aton lugar. Pinaagi sa pagsakripisyo kag sa natapos 
nga trabaho ni Jesu-Kristo didto sa krus, wala lamang kita 
ginpahilway sa walay katapusan nga pagkahamulag sa Dios 
(napatawad), kondi nga ang aton mga sala (mga utang) 
ginpatawad sa walay katubtuban.

Si Jesu-Kristo Nagbayad sang Aton Utang para a Aton

Si Jesu-Kristo lamang sa Iya pagkaperpekto ang ma-
kabatas magdala sang aton mga sala sa Iya lawas kag 
makapangalagad subong manugpatunga sa tunga sang 

perpektong Dios nga Amay kag sa indi perpekto, makasa-
sala nga tawo. Ini pinaagi kay Jesu-Kristo nga ang tanan 
gintanyagan sang divine nga pagpatawad. 

Ako ang dalan, kag ang kamatuuran, kag ang 
kinabuhi. Walay bisan isa nga makakadto sa 
Amay kon indi paagi sa Akon. (Juan 14:6)

Siya nga wala nakakilala sang sala ginhimo 
nga mangin sala tungud sa aton agud nga kita 
mangin pagkamatarong sa Dios pinaagi sa Iya. 
(2 Mga Taga-Corinto 5:21)

Bisan sang napatay kita tungud sa sala, ginbuhi 
Niya kita kaupod kay Kristo. (Mga Taga-Efeso 
2:5)

Ang saad sang Dios nahanungud sang divine nga pag-
patawad nakahanda na para sa aton tungud sang Iya 
mapinadayunon nga gugma. Ang gugma sang Dios walay 
katapusan kag walay pagbaylo suno sa Iya pagkamatarong 
kag katarungan.

Kay ginhigugma gid sang Dios ang kalibutan 
sa bagay nga ginhatag Niya ang Iya bugtong 
nga Anak agud nga ang bisan sin-o nga 
magtoo sa Iya indi mawala kondi may 
kinabuhi nga walay katapusan. (Juan 3:16)

Nag-umpisa ako sa sini nga libro sa grabe gid kaayo nga 
mga sala sang dungganong mga tumuluo nga sanday Pablo, 
Moises kag David agud nga makita ninyo nga may paglaum, 
bisan sa yadtong nakapatay sing tuyo. Indi gid maghunahuna 
bisan kasan-o nga ang Dios wala nagahigugma sa imo tungud 

sang imo nahimo nga mga krimen.

Ang Dios nagahigugma sa imo
Ginahimo Niya ini pirmi kag pagahimoon pa gid pirmi

Ginpakita sang Dios ang Iya gugma sa imo sa nagligad 
nga mga tinuig sang ginpadala Niya ang Iya Anak nga ma-
ngin imo halili didto sa krus. Si Jesu-Kristo nagbayad sang 
aton utang. Ang gugma sang Dios amo ang basihanan 
sang imo pagkahibalo sang pagsalig nga wala gid sing 
makapahamulag sa imo sa Iya. Kita tanan napaslawan kag 
ang iban sa aton nakahimo sang dako-gid kaayo nga mga 
sala, apang kita tanan may oportunidad para sa isa ka bag-
ong kinabuhi sa kay Kristo, bisan kon nakabilanggo.

Ang Pagbaton sang Grasya nga Dulot sang Dios na-
hanugud sa Kaluwasan

Ang kinabuhi amo ang nahanungud sa mga desisyon.
Ang mga desisyon nga imo ginahimo nagapat-ud sang ki-
nabuhi nga imo ginasunud. Magahimo ka sang mga minil-
yon nga mga desisyon sa bug-os mo nga kinabuhi kag 
madamo sa ila may mangin pangbug-os kinabuhi sing 
makusog nga impluwensya. Ang labing importanteng de-
sisyon nga imo ginakinahanglan pagahimoon amo ang:

Ano bala ang ginahunahuna 
mo nahanungud kay Kristo? (Mateo 22:42)

Kon pillion mo si Jesu-Kristo, niyan magahinuyang ka sa 
eternidad didto sa langit, bisan pa kon ano ang imo nahimo 
diri sa kalibutan. Kon indi, atubangon mo ang eternidad nga 
nahamulag sa Dios, nalikupan sing grabe kaayo nga pag-
antos sang Linaw nga Kalayo.

Magahinuyang ka sang walay katapusan sa bisan diin sa 
langit ukon ginaluto sa Linaw nga Kalayo. Ikaw ang magpili.

Pilia ang divine nga pagpatawad!

Masiling ta abi nga luyag mo pilion ang pagpatawad 
karon nga adlaw. Ginabaton mo si Jesu-Kristo subong imo 
Manluluwas. Niyan ano bala ang mahitabo?

Ang Harianong Pamilya sang Dios

Ang Bibliya nagasiling nga ginhatagan ka sing pagka-
matarong sang Dios kag ginsagup sa Harianong Pamilya 
sang Dios. Ikaw mangin anak sang Dios nga may walay 
katapusang panublion. “Ang panublion nga dimadinulunton 
kag walay dagta, indi gid madula, natigana sa langit para sa 
inyo nga gintipigan paagi sa gahum sang Dios pinaagi sa 
pagtoo tungud sang kaluwasan” (1 Pedro 1:4–5). Si Jesu-
Kristo napatay para sa tanang mga sakup sang katawhan. 
Ang Dios wala nagatrato sing dipatas. Wala sing indi 
pagkaparepareho sa kaliwatan, kultura, ukon kasarian sa 
mga mata sang Dios. Kita tanan nahiusa kay Kristo. 

Pirmi ka gid sakup sang Harianong Pamilya sang Dios. 
Indi ka gid mapanghiwala sang Dios. Subong lamang sang 
indi ka mapanghiwala nga natawo sa imo pamilya, indi ka 
man mapanghiwala nga natawo sa Harianong Pamilya sang 
Dios. Indi ka gid pagatalikdan sang Dios. 

Sa tanan nga nagbaton sa Iya, ginhatagan Niya 
sila sing gahum sa pagkamangin-anak sang Dios 
sa yadtong magtoo sa Iya ngalan. (Juan 1:12)

Kay kamo tanan mga anak sang Dios tungud 
sa pagtoo kay Kristo Jesus. (Mga Taga-Galacia 
3:26)

Gani, indi na kamo ulipon kondi anak, kag kon 
anak, niyan manunubli sang Dios pinaagi kay 
Kristo. (Mga Taga-Galacia 4:7)

     Ginhatagan ko na kamo sang madamong mga bersikulo 
sang Bibliya agud ipakita sa inyo sing walay pagduhaduha, 
nga ang Dios nagahigugma sa inyo kag sa akon. Kon ang 
kamatuuran nahibaloan kag nahangpan kuntani madamo na 
sa aton karon ang ara sa anum ka pye sa idalum sang duta, 
apang buhi gihapon kita. Ang mensahe para sa kada isa sa 
aton amo ini — ang Dios wala pa nakatapos sa aton. 

Tubusa ang tinion — Wala nakagarantiya ang buwas

ANG DAKONG KABUTIGAN 
KAG ANG SIMPLE NGA KAMATUURAN

Ang katawhan magasiling sa imo nga may himoon ka 
gid nga mga katungdanan kon gusto mo makakadto sa 
langit, subong sang: indi mag-inum, indi magsigarilyo, indi 
magpamuyayaw, indi maghimo sini ukon sina. Indi amo sini 
ang ginasiling sang Bibliya. Ang dakong kabutigan amo nga 
ang pagsunud sang pila ka ginadumili, ang mangin maayo 
ukon paghimo sang maayong mga trabaho makapaluwas sa 
imo.

Indi ka maluwas paagi sa indi pagpakasala. Ang kada isa 
sa aton nagapakasala. Ang sala indi amo ang harambalon. 
Ang kaluwasan wala gid sing kaangtanan sa sala ukon sang 
pagkamangin maayo ukon malain. Ang Dios wala nahamuut sa 
matarong nga kamaayo sang tawo. Puwede siya magsimba, 
magbasa sang Bibliya kada adlaw, wala gid nagapangdaya 
ukon nagabutig, kag nagaserbisyo sa komunidad apang wala 
gid sa sining mga maayong trabaho ang makaluwas sa iya. 

Madamong katawhan ang nagapabilin nga nagkaradula
sa Dios tungud kay may sayup sila nga pagbatyag sa 
kasigurohan sang ila kaugalingong mga talento, halin sa 
kinaalam ukon sa kamanggaran, materyal nga mga butang 
kag kahimtangan. Indi nila makita ang pagka-kinahanglanon 
nga maluwas. Ang kada isa ginakinahanglan makabi-
nagbinag nga nadula siya sa wala pa niya makita ang 
iya kinahanglanon para sa isa ka Manluluwas.  “Kay ang 
Anak sang Tawo [Jesu-Kristo] nagkari sa pagangita kag sa 
pagluwas sang nadula” (Lucas 19:10)

Ang simpleng kamatuuran amo nga si Jesu-Kristo amo 

lamang ang palaagihan sang kaluwasan. Ginpadala sang 
Dios Iya Anak agud magbayad tungud sang inyo mga sala. 
Amo ini ang Iya grasya nga dulot para sa inyo.

Nga ginpakamatarong paagi sa Iya grasya na-
himo kita nga mga manunubli suno sa paglaum 
sa kinabuhi nga walay katapusan. (Tito 3:7)

Kay ang bayad sang sala kamatayon apang ang 
dulot sang Dios amo ang kinabuhi nga walay 
katapusan kay Kristo Jesus nga aton Ginoo. 
(Mga Taga-Roma 6:23)

Nasweto ka bala sa pulong nga grasya? Ang grasya amo 
ang palisiya sang Dios. Ang grasya amo nga ang Dios ang 
nagahimo sang tanan nga trabaho. Ang kaluwasan isa ka 
grasya nga dulot halin sa Dios. Wala ka gid sing mahimo nga 
bisan anong butang agud makaagum sang kaluwasan ukon 
mangin-dapat ka sini paagi sa pagka-mangin maayo ukon 
obrahan ini. Ang Dios amo ang nagahimo sini tanan. Ari ang 
mga pagkamatuud.

Indi paagi sa mga trabaho sang pagkamatarong 
nga aton nahimo kondi suno sa Iya kalooy 
ginluwas Niya kita. (Tito 3:5)

Nga ginpakamatarong paagi sa pagtoo, may 
paghidait kita sa Dios pinaagi sa aton Ginoong 
Jesu-Kristo. (Mga Taga-Roma 5:1)

Puwede ka maluwas sa bisan anong edad
sa bisan san-ong tinion kag sa bisan diin nga duug

Ang bug-os mo nga ginakinahanglan amo ang pagtoo. 

Sa lain nga mga pamulong, nagatoo ka sa ginhimo ni Jesu-
Kristo para sa imo. Amo ini ang desisyon nga dapat mo 
himoon. Ipahayag mo ang imo pagtoo sa Dios sa mahipos 
nga pangamuyo. Ang kaluwasan nagakinahanglan sang isa 
ka minuto lamang kag sa sinang isa ka minuto ginhatagan ka 
sang kinabuhi nga walay katapusan.

Ginsulat ini sila agud nga mahibaloan mo nga si 
Jesus amo ang Kristo, ang Anak sang Dios kag 
sa sini nga pagtoo makaangkon ka sing kinabuhi 
nga walay katapusan pinaagi sa Iya ngalan. 
(Juan 20:31)

Ang nagapamati sa Akon pulong kag nagatoo 
sa Iya nga nagpadala sa Akon may kinabuhi nga 
walay katapusan, kag indi siya pagahukman, 
kondi nakasaylo na siya halin sa kamatayon 
pakadto sa kinabuhi. (Juan 5:24)

Ang nagbanhaw kay Kristo Jesus halin sa 
patay magahatag man sang kinabuhi sa inyo 
mamalatyon nga mga lawas pinaagi sa Balaan 
Espiritu nga nagaistar sa inyo. (Mga Taga-Roma 
8:11)

SA ANO BALA NGA PAMAAGI
 MABATON MO ANG PAGPATAWAD 

Mahapos lang ini! Isugid mo lamang sa Dios nga Amay 
sa mahipos nga pangamuyo nga nagatoo ka nga si Jesu-
Kristo napatay sa imo lugar didto sa krus kag nagbayad 
sang silot tungud sang imo mga sala. Karon ginhatagan ka 
sang kinabuhi nga walay katapusan didto sa langit sa tapos 
mapatay. Ang Pulong sang Dios nagapaklaro gid sini:

Nagahatag Ako sa ila sing kinabuhi nga walay 
katapusan, kag indi na gid sila mapatay; kag 
walay isa nga makaagaw sa ila sa Akon kamut. 
(Juan 10:28)

Amo ini ang saad nga ginahimo Niya Mismo para 
sa aton: ang kinabuhi nga walay katapusan. (1 
Juan 2:25)

Sa makaisa nga mabaton mo si Jesu-Kristo subong imo 
Manluluwas, ang pagkamatarong sang Dios ginahatag sa 
imo. May kasigurohan ka sa walay katapusan. Sa walay 
pagduhaduha; permanente ini. Subong nga natawo ka sa 
imo tawhanong pamilya kag indi na gid mapanghiwala nga 
natawo ka sa imo pamilya, sa tion sang kaluwasan natawo 
ka sa Harianon nga Pamilya sang Dios kag indi na gid 
mapanghiwala nga natawo ka. Sa makaisa nga ara sa pa-
milya sang Dios indi ka na gid mapahalin. Ang pagkamata-
rong sang Dios ara sa imo kag indi Niya mapanghiwala ang 
Iya kaugalingon.

Kon kita dimatutum, Siya nagapabilin nga ma-
tutum, kay indi Niya mapanghiwala ang Iya 
kaugalingon. (2 Timoteo 2:13)

Basi ara ka naman sa Akon Pamaagi ukon Desisyon ang 
Masunod kag ang imo kinabuhi ara sa makangilidlis nga 
direksyon. Basi napaslawan ka kag nakahimo sang pila ka 
makasulubo nga mga butang. Basi nagpamangkutanon ka, 
“Puwede bala kanselahon sang Dios ang akon kinabuhi nga 
walay katapusan kon nasayup man gid ako?” Ang sabat Indi. 
Ang Dios indi makakansela ukon magakansela sang bisan 
anong pangako nga Iya ginahimo sa imo.

Kon wala ka nahimo nga bisan anong butang agud ma-
kaagum sang kaluwasan, sa ano bala nga pamaagi ka 
makahimo sang isa ka butang agud madula ini? Wala ka gid 
sing mahimo. Bisan kon ipanghiwala mo ang imo kaluwasan, 
makakadto ka gihapon sa langit. Indi ka ipanghiwala sang 
Dios. Bisan kon maghimo ka sang makahaladlok nga sala 
sing paghunos sang kaugalingon mo nga kinabuhi indi ini 
makakansela sang imo kaluwasan. Ayhan talikdan mo ang 
Dios apang ang Dios magapadayon sa paghigugma sa imo 
sa layo. Ang Dios indi gid magpabaya sa imo. Indi ka gid Niya 
pagpatumbayaan.

Indi Ko gid ikaw pagbayaan ukon pagpabay-an 
bisan kasan-o. (Mga Hebreo 13:5)

Sa Makaisa nga Naluwas — Pirmi gid Luwas

Ang kasigurohan sa walay katapusan may hingpit nga 
pagsalig nga makakadto ka sa langit, bisan pa sang imo mga 
kasawayan kag sang imo mga kapaslawan, tungud kay may 
permanente ka nga relasyon sa Dios.

20



Ini nga mga butang ginsulat ko sa inyo nga 
nagatoo sa persona sang Anak sang Dios agud 
nga makasalig kamo nga may ara kamo kinabuhi 
nga walay katapusan. (1 Juan 5:13)

Amo ini ang imo mapilian, ang desisyon nga ikaw ang 
maghimo. Walay bisan isa nga makahimo sini para sa imo. 
Puwede nga indi mo ini sapakon kag maghimo sing mga 
pamalibad, apang ngaa isugal gid ang imo kasigurohan sa 
walay katapusan? Bag-o mo lang nabasa ang kamatuuran. 
Karon panahon na nga maghimo ka sang desisyon naha-
nungud sini. 

Sa mahipos nga pangamuyo maghunahuna sang isa ka 
butang nga subong sini, “Langitnong Amay, nagatoo ako sa 
imo Anak nga si Jesu-Kristo nga napatay didto sa krus tungud 
sa akon. Ginabaton ko Siya subong akon Manluluwas. Sa 
ngalan ni Jesu-Kristo ginapangamuyo ko, Amen.”

Subong sa ginhambal sang nabilanggo nga si Apostol 
Pablo sa isa ka Romanhong gwardya:

Magtoo kay Ginoong Jesu-Kristo kag maluwas 
ka. (Mga Binuhatan 16:31)

HANGPA ANG SALA

     Indi pa madugay nga ginbaton ko si Kristo, nadiskubrihan 
ko nga gusto ko gihapon magpakasala. Indi ko mahangpan 
kon ngaa ang akon kainit sang ulo mahapos lang magdab-
dab. Sa bug-os ko nga kinabuhi nagapakig-away ako sa 
kalain sing buut nga panghunahuna. Nahunahunaan ko nga 
may pagtrato sing dipatas sa akon kag nagpautwas ako sing 
akon kapaslawan sa mga ara sa palibot nakon. Wala ko 
nagpangdaogdaog kondi ginsigurado ko nga may lipak ko sa 
akon abaga. Nagapangduhaduha ako kon bala naluwas gid 
man ako. Naabtan gid sing isa ka tuig ukon sobra pa bag-o 
ko nakilala ang isa ka pastor nga nagbulig sa akon agud 
mahangpan ang mga bagaybagay. Ginpakita niya sa akon kon 
sa diin nagatudlo ang Bibliya nga tanan kita nagapakasala. 
“Kon magsiling kita nga wala kita sing sala, ginadaya naton 
ang aton mga kaugalingon kag ang kamatuuran wala sa 
aton” (1 Juan 1:8). Tan-awon naton kon ngaa nagapakasala 
kita, kag niyan makita naton kon ano bala ang aton mahimo 
nahanungud sini.

Ngaa bala Nagapakasala Kita

Nabatyagan mo bala kon kaisa ang kaangay sing duha 
ka nagkalainlain nga mga tawo? Sa sina nga mga tinion 
nagahimo ka sing tama nga mga butang, sa iban pa nga mga 
tinion ginahimo mo pirme ang sayup nga mga butang. May 
nangin kilala nga paanunsyo nga may bersikulo, “kon kaisa 
nagabatyag ka nga kaangay sang masadyahon, kon kaisa 
indi.” Kaangay ka bala sini? Siguradong kaangay ako sina. 

May mga tinion nga gusto ko maghimo sang tama nga mga 
butang apang ginahimo ko ang nahibal-an ko nga indi ko 
dapat himoon. Ang rason sini ginapahayag sa Bibliya.

Mag-umpisa kita sa kay Adan kag Eba didto sa Hardin sang 
Eden. Ang Bibliya nagatudlo sa aton nga si Adan nagpaka-
sala tungud sang iya kaugalingong hilway nga pagbuut. Si 
Adan nakahimo sang malain nga pagpili nga nangin hilway 
siya sa paghimo tungud kay ginhatagan siya sang Dios 
sing kabubut-on. Ang ginpili ni Adan nagresulta sa sala nga 
nagasulud sa kalibutan. Sang wala pa nagpakasala si Adan, 
may dalayawong espirituhanong kinabuhi siya kaupod sa 
Dios. Apang bisan pa sina, sa tapos siya nakasala, napatay 
siya sa espiritu kag wala na sing relasyon sa perpektong Dios.

Ang Ginoong Dios nagsugo sa tawo, nga na-
gasiling “Sa bisan anong kahoy sang hardin 
makakaon ka sing hilway; apang sa kahoy 
sang ihibalo nahanungud sa maayo kag malaut 
indi ka magkaon, kay sa adlaw nga magkaon 
ka sini sigurado mapatay ka gid.” [Amo ini ang 
paandam sang espirituhanong kamatayon, ang 
pagkahamulag sa Dios, kag sa kadugayan ang 
lawasnong kamatayon.] (Genesis 2:16–17)

Karon ari nagaabot ang kagamo:

Ang man-og [Satanas] nagsiling sa babayi, 
“Siguradong indi gid kamo mapatay; kay ang 
Dios nakahibalo nga sa adlaw nga magkaon 
kamo sini, mamuklat ang inyo mga mata, kag 
mangin kaangay kamo sang mga dios, nga 
nakahibalo sang maayo kag malaut.” Gani sang 
nakita sang babayi nga ang kahoy nangin ma-
ayo nga kalan-on, kag makagalanyat sa mga 

mata, kag halandumon sa pagka-mangin maa-
lamon, nagkuha siya sang bunga sini kag 
nagkaon. Ginhatagan man niya ang iya bana
kag nagkaon siya. Dayon nagmuklat ang mga 
mata nila nga duha, kag nahibal-an nila nga 
hublas sila. [Sa gilayon nga nakasala sila, ang 
pagkasal-an nag-umpisa tungud kay nakahibalo 
sila nga ginlalis nila ang Dios.] (Genesis 3:4–7)

Ini nahimong ditinuyo nga desisyon ni Adan. Nakahibalo 
gid siya apang ginhimo niya gihapon. Si Eba, bisan pa sina, 
nadaya ni Satanas sa paghunahuna nga makapahimo ini sa 
iya nga mangin-alamon. Ini nga bersikulo nagapakita sa aton 
nga si Adan nakahimo sang unang sala subong resulta sang 
kinabubut-on nga desisyon, ang pagpili paagi sa hilway nga 
pagbuut, sa paglalis sa Dios. Ang sala ni Adan ginpasa sa 
tanan niya ng mga kaliwatan, lakip kita. Tungud sang sala 
ni Adan nag-abot ang espirituhanong kamatayon, nga amo
ang pagkahamulag sa Dios. Subong resulta, kita tanan na-
tawo nga buhi sa lawas apang patay sa espiritu, nahamulag 
sa Dios.

Bag-o pa kita makaangkon sang relasyon sa Dios, gina-
kinahanglan matawo kita liwat, indi sa lawas kondi sa espi-
ritu, pinaagi sa pagtoo lamang kay Ginoong Jesu-Kristo. 
Subong nga natawo liwat nagatugot ini sa aton nga 
makaangkon sang relasyon sa Dios, wala ini nagakuha 
sang makasasala nga kinaiya. Amo ini kon ngaa kon kaisa 
makabatyag kita kaangay sang duha ka nagkalainlain nga 
mga tawo. Kon ang aton makasasala nga kinaiya amo ang 
nagadumala sa aton, nagapakasala kita kag may kasal-
anan kag kahuluy-an. Kon ang Dios Balaan Espiritu amo 
ang nagadumala sa aton, wala kita nagapakasala kag 
makaeksperyensya kita sang paghidait kag kasadya.

Si Apostol Pablo nagahambal nahanungud sini sa Mga 
Taga-Roma 7:18–20:

25



Walay maayo nga nagaistar sa akon, amo ini 
ang, sa akon unud [makasasala nga kinaiya] … 
Kay ang maayo nga gusto ko, wala ko ginahi-
mo, apang ginahimo ko ang malaut kaayo 
nga indi ko gusto. Apang kon ginahimo ko ang 
mga butang nga indi ko gusto, indi na ako ang 
nagahimo sini, kondi ang sala nga nagaistar sa 
akon.

Si Pablo may makasasala nga kinaiya kag kita amo man. 
Toloka ang imo palibot kag talupangda nga ang kada tawo 
nga makaestorya mo may makasasala nga kinaiya. Basi 
makabulig ini sa imo agud mahangpan kon ngaa ang
iban nga mga tawo mapintas kag mabaluson. Ginapili 
nila nga tugotan ang ila makasasala nga kinaiya nga 
magdumala sang ila mga panghunahuna kag mga pag-
hulag. Kon tugotan naton ang aton makasasala nga kinaiya 
nga magdominar, magawasak kita sang aton kaugalingon.

Gani sa ano bala nga pamaagi naton mapunggan ang 
aton makasasala nga kinaiya? Pinaagi sa paggamit sang 
aton kabubut-on nga magpabilin sa idalum sang pagdumala 
sang Balaan Espiritu.

Ang Imo Kabubut-on — Ang Hilway nga Pagbuut

Ang Dios nagahatag sa imo sang kabubut-on. Ini kabahin 
sang imo kalag. Ang imo kabubut-on nagahatag sa imo sang 
kahilwayan agud maghunahuna kag maghimo sang mga 
pagpili. Bisan pa nga ara sa idalum sang mga kahimtangan 
sang pagkabilanggo, may kahilwayan ka gihapon sa 
paghunahuna kag sa paghimo sang mga desisyon. Ginapili 
mo nga magsunod sa mga balaod ukon lapason sila. 
Puwede mo pilion ang magdumot ukon magpatawad. Kon 
nakabilanggo, nadula mo ang imo kahilwayan, apang ang 

imo kabubut-on ara pa gid gihapon.
Ang imo kabubut-on makusog nga nagaimpluwensya 

sang imo mga panghunahuna, mga tinutuyo kag mga pag-
hulag. Kon ang imo kabubut-on nagapili sa pagsunod sa 
mga pagtintal sang imo makasasala nga kinaiya, magalalis 
ka sa Dios. Apang indi mo ginakinahanglan himoon ini, may 
mapilian ka. Produkto ka sang imo mga desisyon.

Tugoti nga buligan ko ikaw sa pagtoon kon sa ano nga 
pamaagi makilala ang sala.

Pagkilala sang Sala

Amo ini ang listahan, nga wala nagalakip, sang mga 
butang nga ginakilala sang Dios nga sala. Ini tanan makit-an 
sa Bibliya.

Ang mga sala sa panghunahuna amo ang mga 
butang nga aton ginahunahuna subong sang kaakig, 
pagkamataastaason, aligutgot, pagkahakaban, kahikaw, 
kahadlok, pagkakonsensya, pagdumot, pagkawalay kalooy, 
sobra nga kompetisyon, kaimon, pagpanghukum, malisya, 
pagpanghilawas sa panghunahuna, kahambugan, nalikupan-
sang kaugalingon, pagkalooy-sa kaugalingon, kaugalingong-
pagkamatarong, pagkamabaluson kag pagkabalaka.

Ang mga sala sa dila amo ang mga butang nga aton 
ginahambal subong sang pagpangdaogdaog, pagpanaway, 
pagpanghimalaut, pagbinutig, pagpangdaya, pagtsismis, 
paghambal sing makasakit, pagpanghukum, pagbinutig, 
pagpangbutangbutang, pagpamalos, pagpangguba sing 
dungog kag pagkaalabuton. 

Ang hayag nga mga sala amo ang mga butang nga 
aton ginahimo subong sang, pag-abuso, pagka-adik, sibil 

nga paglapas, krimen, pagpangguba sang pagkabutang, 
pagpahubog, tuyo nga pagpatay, pagpanghilawas sa indi 
asawa ukon indi bana, pornograpiya, kag pagpangawat. 

Basi bala maghunahuna ka nga, “Sa ano bala nga pa-
maagi ko mapunggan ang akon makasasala nga kinaiya 
kag magpabilin sa pagdumala sang Balaan Espiritu sa akon 
kinabuhi?” Maayo kaayo nga pamangkutanon! Sa tapos ako 
nangin Kristohanon, naabtan gid sing sobra sa isa ka tuig 
bag-o ko nahibal-an nga may ara ko sing makasasala nga 
kinaiya kag dayon nagakinahanglan matudloan ako sing 
solusyon. Ang makasasala nga kinaiya makaupod mo tubtub 
makasalyo ka halin sa sini nga kinabuhi. Indi magmangin 
walay kahibalo nahanungud sini tungud kay si Satanas 
magagamit sang makasasala nga kinaiya agud awaton ka 
kag madulaan sing paglaum kag haylohon ka sa tawhanong 
palanan-awon nga paghunahuna kag pagpakasala.

Kon si Satanas makaimpluwensya 
sang imo mga panghunahuna

madumalahan ka niya

ANG MAKASASALA NGA KINAIYA batok
ANG BALAAN ESPIRITU

Ang kada Kristohanon gin-istaran sang Dios Balaan 
Espiritu sa tion nga ginabaton niya si Jesu-Kristo subong 
Manluluwas. Ang buluhaton sing pagpangalagad sang 
Balaan Espiritu amo ang gahum sang Kristohanon agud 
makakinabuhi sang espirituhanong kinabuhi. 

Sa Iya, kamo man, sa tapos mabatian ang 
mensahe sang kamatuuran, ang ebanghelyo 
nahanungud sang inyo kaluwasan, nga nagtoo 
man, ginselyohan kamo sa Iya sang Balaan 
Espiritu nga ginsaad. (Mga Taga-Efeso 1:13)

Ang pagkamatuud nga ginselyohan kita sang Dios nga 
Amay sang Balaan Espiritu amo ang Iya garantiya nga 
naangkon naton ang kinabuhi nga walay katapusan. Ang 
Balaan Espiritu nagaistar sa aton kag ginmandoan kita nga 
tugotan Siya sa pagdumala sang aton mga kinabuhi. Ang 
Bibliya klarong nagapamatuud sang inaway nga ara sa 
sulud naton — ang makasasala nga kinaiya batok sa Balaan 
Espiritu. Bisan diin sa isa ukon sa isa pa ang nagadumala sa 
kada tion sang aton mga kinabuhi. 

Magginawi paagi sa [Balaan] Espiritu, kag indi 
ninyo pagtumana ang handum sang unud. Kay 
ang unud nagapakig-away batok sa Espiritu, 
kag ang Espiritu batok sa unud; kay ini mga 
nagasinumpunganay sa isa kag isa, gani indi 

ninyo mahimo ang mga butang nga gusto ninyo. 
(Mga Taga-Galacia 5:16–17)

Ang dakong pamangkutanon nga ara sa imo amo nga 
sin-o bala ang magadumala kag maghimo sang mga desis-
yon sa panghitabo karon nga Kristohanon ka na? Kon tugotan 
mo ang makasasala nga kinaiya nga magadumala sang 
mga butang, magapadayon ka sa pagpakasala. Apang kon 
pilion mo ang Balaan Espiritu nga magpabilin sa pagdumala, 
mahimo mo nga kontrolado ina nga makasasala nga kinaiya.

Ang Bibliya nagapaklaro sina nga bisan pa luwas, ma-
kasala ka gihapon. Kon makasala ka, gingamit mo ang imo 
kabubut-on sa pamaagi nga nagapadumala sang makasasala 
nga kinaiya. Talupangda ini nga mando nga makit-an sa 1 
Mga Taga-Tesalonica 5:19, “Indi pagpalonga ang Espiritu 
sang Dios.” Ini nagakahulugan nga indi pagpunggan ang 
gahum sang Balaan Espiritu, daw subong sang nagkuha ka 
sing hos sang tubig, ginpilo ini samtang nagatubod pa ang 
tubig kag nauntat ang pagtubod. Ang Dios Balaan Espiritu 
wala nagauyon kon tugotan mo ang makasasala nga kinaiya 
nga amo ang magdumala sang imo kinabuhi. Ang Bibliya 
nagapahinumdum sa aton batok sa paghimo sining ara sa 
Mga Taga-Roma 6:12, “Indi ninyo pagpaharia ang sala sa 
inyo mamalatyon nga lawas agud matuman ninyo ang mga 
kailigbon sini.”

Gani, ano bala ang akon himoon kon nakasala ako? 
Nasilotan na gid bala ako nga wala sa idalum sang buluhaton 
sing pagpangalagad sang Balaan Espiritu halin karon kag sa 
palaabuton? Indi. Ang Dios nagsangkap sang pamaagi para 
sa imo agud madumalahan ang imo kinaugalingong sala kag 
makit-an ini sa 1 Juan 1:9. Ginatawag ini sang akon pastor 
nga panumbalik kag ari ang nasapwan ko nahanungud 
sini. Bisan pa nga nabaton ko na si Kristo subong akon 
Manluluwas, nagakasayup gihapon ko. Kaangay ka man bala 

sini? Ang akon relihiyoso, may kaugalingong-kamatarong 
nga mga abyan makakita sang akon mga kapaslawan kag 
magsiling nga wala gid man ako naluwas tungud kay wala
sila nasulayan sa pagpakasala sa amo man nga sari sa 
nahimo ko.

Ginakinahanglan maton-an ko kon sa ano mga pamaagi 
makabawi halin sa akon sala kag makapadayon sa pag-
abante sa akon espirituhanong kinabuhi. Sa pagkamapalaron, 
gintudloan ako sang akon pastor sang saad halin sa Dios nga 
nagpahayag sang sekreto sa pagbawi halin sa akon mga 
kapaslawan:

Kon ituad ta ang aton [nahibaloan] mga sala, 
matutum kag matarong Siya sa pagpatawad sa 
aton sang aton mga sala kag magatinlo sa aton 
sa tanang pagkadimatarong [nahibaloan, wala 
nahibaloan kag nalipatan nga mga sala]. (1 Juan 
1:9)

Kon nahibaloan mo nga nakasala ka, ituad dayon ini sa 
Dios. Ngalani ini sa mahipos lamang paagi sa pangamuyo 
nga nagasiling sang kaangay sini, “Langitnong Amay, 
ginangalanan ko ang akon sala sa pagkamataastaason. 
Salamat sa Imo tungud sang Imo kapatawaran. Sa ngalan ni 
Jesu-Kristo akon ginapangamuyo, Amen.”

Gamita ang Panumbalik agud ibutang 
ang Balaan Espiritu Pabalik sa Pagdumala

Ang panumbalik, nga nagagamit sang 1 Juan 1:9, na-
gasulbar sang palaligban kon sa ano nga pamaagi ma-
dumalahan ang kinaugalingong sala. Ang akon pastor na-
gatawag sini nga panumbalik tungud kay kaangay sang isa
ka bola, nagaumpok ako pagowa sa pagpakig-upod sa Dios 

kon makasala ako. Agud makaumpok pabalik sa pagpakig-
upod, ginakinahanglan ko maggamit sang panumbalik, 
ngalanan ang akon sala didto sa Dios.

Puwede nga makasala ko sa madamong mga tinion 
sa isa ka adlaw kag gani nagakinahanglan maggamit pirmi 
sang panumbalik, kag ikaw puwede man. Importante gid ang 
manubo nga pagsaysay sang sala. Indi paghulata tubtub 
sa gab-i agud magtuad sang sala. Akoa ang imo sala didto 
sa Dios nga Amay sa mahipos lamang nga pangamuyo sa 
gilayon nga mabinagbinag mo nga nakasala ka.

Samtang nagasugod ako sa pagtubo nahangpan ko kon 
paano magpabilin nga kontrolado ang akon makasasala 
nga kinaiya. Naton-an ko nga ang paggamit sa 1 Juan 1:9 
amo ang nangin pamaagi sa pagpabilin sang Balaan Espiritu 
sa pagdumala sang akon kinabuhi kag nagapadayon sa 
pagpakig-upod sa Dios. Tungud sang pagdumala sang Ba-
laan Espiritu, malikawan ko ang pagpakasala, makapa-
ngamuyo sing epektibo, makahangup sang akon naton-an
sa Pulong sang Dios, kag makaprodukto sang divine nga 
kaayo. Ini pagadiskusyonan sa ulihi sa sining libro.

Gani sa ano nga pamaagi bala ang panumbalik naga-
trabaho? Sa makaisa nga magpalapit ka sa Dios kag nga-
lanan ang imo sala, ang Balaan Espiritu wala na napasub-an 
kag wala na napalong. Bisan si Haring David naggamit sing 
Daan nga Katipan nga katumbas sang panumbalik. Sa Sal-
mo 32:5 siya nagsiling, “Gin-ako ko ang akon sala sa Imo, 
kag ang akon kalautan wala ko gintago; nagsiling ako, ‘Ituad 
ko ang akon mga kalapasan sa Ginoo,’ kag ginpatawad Mo 
ang kalautan sang akon sala.”

Amo ini ang duha ka mga punto sa sini nga Balaang 
Kasulatan nga dapat pagaton-an. Una, indi gid magtilawti-
law sa pagtago sang imo sala sa Dios. Ikaduha, akoa
dayon ang imo sala didto sa Dios. Sa gilayon nga ma-
sapwan mo nga nakasala ka, ngalani ini didto sa Dios. Indi 

magkabalaka kon indi mo mahinumduman ang tagsa ka 
sala nga imo nahimo. Walay isa nga makahimo. Hinumduma 
lamang nga ang Dios nagasiling, “Siya magapatawad sang
imo mga sala, kag magatinlo sa imo sa tanang pagka-
dimatarong.” Ini nagalakip sang mga sayup nga indi mo 
mahinumduman. 

Usisaa sing kadali ang sala sa imo kinabuhi

Ang grasya nga kasangkapan sang Dios subong sang 
ginsaad dira sa 1 Juan 1:9 nagasulbar sang aton pagkatiplang 
nahanungud sa kinaugalingong sala. Ang akrostik nga 
NICE [MANAMI] daw sarang makabulig sa imo agud 
mahinumduman ang proseso sang Dios para kon sa ano nga 
pamaagi dumalahan ang imo sala.

N — Name It [Ngalani Ini]. Ngalani ang imo sala sa Dios 
nga Amay sa mahipos nga pagpangamuyo. Madamo nga 
mga katawhan ang nagasiling, “Wala ako nakabatyag sing 
malain nahanungud sini, gani paano bala nakon ituad ini 
kag mapatawad”? Ang pagtuad wala gid sing bisan anong 
mahimo sa kon ano man ang imo ginabatyag nahanungud 
sini. Sa baylo, amo ini ang pag-ako.

Kon ituad ta ang aton mga sala, matutum 
kag matarong Siya sa pagpatawad sang aton 
mga sala kag magatinlo sa aton sa tanang 
pagkadimatarong. (1 Juan 1:9)

I — Isolate It [Ipain Ini]. Indi pagtugoti ang isa ka sala 
nga maglapnag pa sa iban. Indi magmangin nagakinadinang 
makasasala.

Tatapa nga walay gamut sang aligutgot ang mag-

33



ulhot nga makapatublag. (Mga Hebreo 12:15)

C — Clear your Conscience [Tinloi ang Imo Kon-
syensya]. Lipati ang sala. Indi makonsyensya. Indi magsaad 
sa Dios nga indi mo na gid himoon ini liwat, basi liwaton mo 
pa.

Isa ka butang ang akon ginahimo, ginalipatan 
yadtong mga butang nga tinalikdan kag naga-
himulat sa mga butang nga ara sa unahan. (Mga 
Taga-Filipos 3:13)

E — Execute [Tumana]. Magpadayon sa pagtuman 
sang imo espirituhanong kinabuhi. Kon wala ka nagauswag, 
nagaisol ka.

Nagapadayon ako pakadto sa lalambuton para 
sa premyo sang pataas nga pagtawag sang Dios 
paagi kay Kristo Jesus. (Mga Taga-Filipos 3:14)

Ang grasya nga kasangkapan sang Dios para sa aton 
agud magdumala sang kinaugalingong sala amo ang NICE. 
Sa pagkamatuud mas labaw pa gid ini kay sa manami, 
tumalagsahon gid kaayo ini!

Divine nga Pagpanghilabot

Ang indi paggamit sang panumbalik agud akoon ang imo 
mga sala nagatuytuy pakadto sa paghulag sang imo Langit-
non nga Amay. Bisan pa nga ang mga sala indi haramba
lon sa langit, ang wala natuad nga mga sala may kalibuta-
nong mga resulta. 

Kon utdon ta ang pagpakig-upod sa Dios paagi sa 
pagpakasala kag wala nakabawi pinaagi sa panumbalik, 

ginabutang ta ang aton mga kaugalingon sa divine nga 
disiplina.

Yadtong mga ginahigugma Ko ginasaway kag 
ginasilotan Ko; magmapagsikon paagi sa gugma 
sang Dios. (Bugna 3:19)

Ang Dios nagadisiplina sa aton tungud kay gina-
higugma Niya kita kag gusto makuha ang aton bug-
os nga pagtalupangud. Ginahimo Niya ini sa madamong 
nagkalainlain nga pamaagi. Ang katuyoan amo ang pirmi gid 
nga pagpamukaw sa aton, ngalanan ang aton mga sala sa 
Iya, kag magbalik sa Iya perpektong plano. Sa gilayon nga 
nakapanumbalik na kita, ang silot ayhan magapadayon ang 
katuyoan mangin mga pagpakamaayo. 

Ang divine nga disiplina ginatuyo agud 
kuhaon ang aton bug-os nga pagtalupangud

Ang Dios wala nagadisiplina sa aton tungud kay akig 
Siya kondi tungud kay ara kita sa dalanon sang pagwasak-
sa kaugalingon. Nagapahinumdum ako nga basahon mo ang 
estorya sang Mausikon nga Anak sa Lucas 15:11–32. Diri sini 
makit-an mo ang batan-on nga lalaki nga nagbiya sa iya amay, 
nagatoo nga sarang siya makahimo sing mas maayong paagi 
sa iya kaugalingon. Ginpahanabo niya ang Akon Pamaagi kag 
Desisyon ang Masunod kag nadula ang tanan sa iya. Tungud 
sang grabe kaayo nga pag-antos sa kagutum kag kaimolon, 
sa kadugayan gin-ako niya ang iya mga sala kag nagpauli sa 
iya amay, nga nagadahum nga ipanghiwala. Nakibot gid siya, 
nga ginbaton siya sa rangko sang isa ka may espesyal nga 
mga katungud nga anak.

Kita mga kaangay gid sa Mausikon nga Anak sang gin-
utod ta ang aton pagpakig-upod sa Dios pinaagi sa aton 

pagrebelde kag pagpakasala. Kasami ang aton disiplina 
amo ang kalisdanan nga aton ginabutang sa aton mga ka-
ugalingon. Sang aton ginagamit ang aton kabubut-on agud 
makabalik sa pagpakig-upod sa Dios, ginapadayon naton 
ang aton espirituhanong mga kinabuhi. 

Mga Tipo sang Divine nga Disiplina

Ang divine nga disiplina nagaabot paagi sa tatlo ka mga 
halintang: Ang Pahinumdum nga Disiplina, Pinagrabe nga 
Disiplina kag ang Disiplina para sa Tagumatayon.

Pahinumdum nga Disiplina. Kasami nagaabot ini sa 
porma sang isa ka makita ukon pahambal nga pahinumdum. 
Sa lain nga mga pamulong, ang Balaan Espiritu magagamit 
sing isa ka butang nga ginsiling ukon ginsulat agud kuhaon 
ang imo bug-os nga pagtalupangud. Kon ini indi makakuha 
sang imo bug-os nga pagtalupangud kag makapahimo sa imo 
agud magpanumbalik (1 Juan 1:9), umpisahan sang Dios ang 
sunud nga halintang.

Pinagrabe nga Disiplina. Ginapagrabe sang Dios ang 
pahinumdum. Ini amo Siya “nga nagadala sa imo sa sekreto 
nga pagsilot.” Ang Dios magadisiplina sa imo sa masakit
nga pamaagi agud makuha ang imo bug-os nga pagtalupa-
ngud. Ipakilala Niya ang sakit sa imo kinabuhi, puwedeng 
lawasnon ukon sa balatyagon, para makabugtaw ka bag-o 
mo gub-on ang imo kaugalingon. Sang hayskul pa ako, 
may ara kami manuglaygay sang mga lalaki nga retirong 
manughampang sang beysbol. Ang iya kontroladong pag-
labyog sang beysbol bat nangin sakto lamang agud itama
ang sayup nga pamaagi sang iban. Kon ang “sekretong 
pagsilot” nga pamaagi walay maayong resulta, ang kina-
tapusang halintang ang gamiton.

Makapatay nga Disiplina. Talupangda ang Mga Hu-
lubaton 15:10, “Ang mapintas nga disiplina amo ang ara sa 

iya nga nagapatumbaya sang dalanon, kag ang nagadumut 
sang pagtadlong mapatay.” Kon ang Dios nagasulud kag 
nagabutang sa aton sa idalum sang divine nga disiplina, 
puwede kita magreklamo ukon magsabat. Ang tawo nga may 
pagkamataastaason pirmi gid magareklamo ukon mamasol 
sini sa iban. Magapagowa siya nga biktima kag mamasol 
pa gani Mismo sa Dios. Ang tawo nga may pagpaubos 
magasabat, kag mag-ako sang iya sala kag kapaslawan.
     Makita mo, puwede naton mapanubo ang aton mga kinabuhi 
paagi sa pagpadayon sa Akon Pamaagi kag Desisyon ang 
Masunod, ang paghimo sing isa ka malain nga desisyon 
dason sunudsunud na, kag walay pagtuad sang aton mga 
sala kag pagbalik sa saktong dalanon kag pagginawi. Sa pila 
ka mga punto, wala sing mapili ang Ginoo kondi ang pagdala 
sa aton papauli bag-o pa naton gub-on ang aton mga kinabuhi 
ukon ang iban. Ginahimo Niya ini, subong nga ginahimo Niya 
ang tanang mga butang para sa aton kaugalingong ikaayo. 

Samtang buhi ka pa
Indi pa gid ulihi kaayo agud makabawi

Tugoti ang divine nga disiplina 
magtuytuy sa imo pabalik sa plano sang Dios

Indi pag-ibaliwala ang disiplina sang Ginoo, ukon 
indi mapunaw kon ginasaway ka. (Mga Hebreo 
12:5)

Kinabubut-on nga Responsibilidad

Samtang matuud gid nga ang Ginoo nagakinahanglan 
magdisiplina sa aton kon kaisa agud kuhaon ang aton bug-
os nga pagtalupangud, matuud man nga madamo sang aton 
mga pagbatas resulta sang aton kaugalingong malain nga 

37



mga desisyon. Atubangon naton ini, puwede kita mangin mga 
makinarya nga manughimo-sang palaligban. Sa idalum sang 
kasugoan sang kinabubut-on nga responsibilidad, ginagamit 
naton ang aton kabubut-on, ang aton hilway nga pagbuut, 
agud maghimo sang mga desisyon. Kasami kita ang nagadala 
sang aton madamo kaayong kaugalingong kalisdanan kag 
pag-antos tungud kay nagakasayup kita sa pagdumala sang 
aton kuwarta, Nagakasayup kita sa pagdumala sang aton 
kaayohan sang lawas kag nagakasayup kita sa pagdumala 
sang aton mga relasyon.

Mga biktima kita sang aton mga desisyon,
indi sang mga kahitaboan	

Mahapos basulon ang iban ukon ang mga kahitaboan 
tungud sang aton mga kabudlayan. Indi paghimoa ini. 
Ang makabaton sing dipatas nga pagtrato sa kinabuhi 
wala nagapakamatarong sing aligutgot, kaakig kag pag-
panimalos. Ginakinahanglan manabat kita sing bug-os nga 
responsibilidad tungud sang aton mga desisyon kag mga 
paghulag sa kinabuhi. Ginakinahanglan batonon naton ang 
mga resulta sang aton sayup nga panghunahuna kag malain 
nga mga desisyon. Wala gid kita sing bisan sin-o nga mabasol 
kondi ang aton mga kaugalingon.

Kay ang nagahimo sing sayup magabaton sang 
mga resulta sang sayup nga iya nahimo, kag 
walay pagpasulabi. (Mga Taga-Colosas 3:25)

Indi pa gid ulihi nga maghimo sing
pagbaylo sa pagtadlong sang kinabuhi

Ang Dios nagahatag sa aton sing mga mando agud buligan 
ta sa paggamit sang aton mga kinabubut-on kag para sa han-

ay nga pagpanghikot sang isa ka pungsod.  Nagapasad Siya 
sang mga kasugoan, subong man sang isa ka sistema sang 
awtoridad agud ipatuman ini nga mga kasugoan. 

Ang Palatukuran sang Awtoridad

Ang konsepto sang awtoridad ginatudlo sa Bibliya halin sa 
umpisa tubtub sa katapusan.

Tugoti ang kada kalag nga magpaidalum sa 
nagadumala nga mga awtoridad. Kay walay 
awtoridad luwas halin sa Dios, kag ang ara 
nga mga awtoridad ginbutang sang Dios. Busa, 
ang bisan sin-o nga nagakontra sa awtoridad 
nagakontra sa ordinansa sang Dios kag yadtong 
nagakontra magadala sing paghukum sa ila mga 
kaugalingon. (Mga Taga-Roma 13:1–2) 

Ang Dios nagahatag sa aton sang mga kasugoan agud 
protektahan ang aton kahilwayan kag pagkapribado. Ang 
tanang awtoridad nagahalin sa Dios kag gani nagakinahang-
lan gid sundon. Ginahambalan ta diri nga kon mamatok ta 
sa awtoridad, nagapamatok ta sa mga kasugoan sang Dios. 
Yadtong mga ara sa awtoridad nga nagalakip sang tanang ara 
sa sistema sang hukmanan: mga pulis, nagkalainlaing mga 
opisyal sing Kapulisan sang Estado, U.S. nga mga Marshal, 
mga opisyal sang imigrasyon, mga opisyal sang parol, mga 
manughukum kag bisan ang mga gwardya sang institusyon.

Ari ang simple nga halimbawa. Nagapadalagan ka sang 
salakyan sa freeway. Sa unahan may opisyal sang pulis 
nga may radar, nagahulat nga dakpon ka kon magpadasig 
ka. Kon nagasunud ka sa kasugoan kag magpadalagan 
sa sulud sang limitasyon sing kadasigon, walay dapat 
ikabalaka nahanungud sa opisyal. Apang kon nagapadasig 

ka kag nadakpan, niyan ginakinahanglan magbayad ka 
sang multa. Basi magahalin ka nga nagahimalaut sa opisyal 
sang pulis nga nagpatuman sang kasugoan tungud kay 
nagahunahuna ka nga gintrato ka sing dipatas. Ang subong 
nga reklamo nagapakita sing pagkamataastaason. Ang 
mataastaason nga tawo indi makapaidalum sa awtoridad. 
Ang pagkamataastaason kasami nagaumpisa sa panimalay 
paagi sa pagsikway sang awtoridad sang mga ginikanan 
kag mga manunudlo, kag nagaprogreso sa pagsikway sing 
mas mataas nga mga awtoridad. Ang subong nga tawo indi 
makapauyon sa katilingban. Ang tawo nga may pagpaubus 
ayhan indi maluyag sa ideya sing pagbayad sang dako nga 
multa tungud sang pagpadasig, kondi nga ginarespeto niya 
ang opisyal kag ginabaton niya ang dimakapalipay nga 
kamatuuran sa walay pagkumod. Basi kon pasalamatan pa 
niya ang opisyal sa pagpahinumdum sa iya sa pagpahinay 
sing pagpadalagan.

Ang awtoridad indi gid pirmi patas, bisan ang kinabuhi  

PAGKAMATAASTAASON 
BATOK PAGPAUBUS

Akon karon isaysay ang nagabinatokanay nga mga 
panghunahuna sang pagkamataastaason kag pagpaubus
kag maggamit sang mga dalanon sa Bibliya agud ma-
kabulig sa imo sa paghangup sing diperensya. Ang dik-
syonaryo nagapaathag sang pagkamataastaason subong 
“ang pagbatyag sang pagpangibabaw nga ginapakita sa 
pagkahambog nga pamatasan.” Sa kabaliskaran, ang pag-
paubus ginpaathag subong “ang pagka-dimapakunokuno-
hon, mapainubuson sa pamatasan kag panghunahuna, 
indi hambog.” Ini nga diperensya importante kaayo sa Kris-
tohanong kinabuhi. Samtang ang panghunahuna ni Jesu-
Kristo pirmi gid nangin isa nga pagpaubus, ang panghunahu-
na sang makasasala nga kinaiya, bisan pa kon nagapaningu-
ha ini nga mangin maayo, nahasuno sa pagkamataastaason.

Ang pagkamataastaason amo ang #1 
nga kaaway sang madamong mga Kristohanon

Ang pagkamataastaason sala. Ang pagkamataastaason 
may pagpasangkad nga opinyon sang kaugalingong 
importansya kag abilidad sang isa ka tawo. Ang pag-
kamataastaason nagasikway sang awtoridad kag naga-
pang-engganyo sang mga sala sa balatyagon subong sang 
pagdumut, kaakig, pagkalooy-sa kaugalingon, kaimon, kag 
bisan ang pagkamakahas. Kon kaisa may mga rason para 
sa ginpakamatarong nga kaakig nga walay kaangtanan sa 
pagkamataastaason. Apang bisan pa sina, kon ang isa ka 

tawo nalamon sang dimapunggan nga kaakig, wala siya 
kasarang sa paghunahuna kag basi mapintasan ang iya 
kaugalingon ukon ang iban.

Ginpatay ni Cain si Abel

Ginpatay ni Cain ang iya utod nga si Abel tungud kay 
naimon siya sang bug-os nga pagtalupangud nga ginpakita 
sang Dios sa iya. Si Cain nagreklamo sa pagsikway sang 
Dios sa iya halad kag ginpautwas niya ang iya aligutgot kag 
kaimon sa iya utod.

Karon si Abel nangin manugbantay sang kar-
nero, apang si Cain mangunguma sang duta. 
Sa wala madugay nga si Cain nagdala sing 
halad nga bunga sang duta sa Ginoo [nangin 
mahinambugon siya sa iya halad]. Si Abel [nga 
nangin mapainubuson] nagdala man sang pa-
nganay sang iya kasapatan. Gintamud sang 
Dios si Abel kag ang iya halad, apang wala Niya 
gintamud si Cain kag ang iya halad. Nangakig
gid si Cain. Ang Ginoo nagsiling kay Cain, 
“Ngaa bala nga naakig ka? Kag ngaa bala nga 
nagkusmod ka? Kon maayo ang ginahimo mo, 
indi ka bala pagbatonon? Kag kon wala ka 
nagahimo sang maayo, ang sala nakahay-ad sa 
puwertahan. Mangin para sa imo ang handum 
sini apang dapat gamhan mo ini.”  Sa wala 
madugay, sang didto na sila sa uma, si Cain 
nagrebelde batok kay Abel kag ginpatay siya. 
Niyan ang Ginoo nagsiling kay Cain, “Diin si 
Abel?” Siya nagsiling, “Wala ko nakahibalo. Ako 
bala ang manugbantay sang akon utod?” Ang 
Ginoo nagsiling, “Ano bala ang nahimo mo? Ang 

tingog sang dugo sang imo utod nagapanawag 
sa Akon halin sa duta.” (Genesis 4:1–10)

Ang pagkamataastaason ginakinahanglan mapunggan 
sa wala pa ini nagapang-engganyo sa pagpamalos ukon 
sang iban nga mga sala. Kon ang pagkamataastaason 
nangin kabangdanan nga makahimo ka sing ginago nga mga 
butang, hinumdumi ang ginasiling sang Balaan nga Kasulatan 
nahanungud sini:

Kon ang pagkamataastaason nagaabot, niyan
nagaabot ang kahuluy-an; apang upod sa 
mapainubuson amo ang kinaalam. Ang pagka-
matinud-anon sang matadlong magatuytuy sa 
ila, apang ang pagkabalingag sang malimbungon 
magalaglag sa ila. (Mga Hulubaton 11:2–3)

May anum ka mga butang nga ginadumtan sang 
Ginoo: ang mataastaason nga mga mata; ang 
dila nga butigon; mga kamut nga nagapatay 
sang walay sala nga katawhan; ang hunahuna 
nga nagapahito sang malaut nga mga plano; 
ang mga tiil nga madasig maghimo sang sayup; 
ang dimatarong nga saksi nga nagamitlang sang 
mga kabutigan; kag ang tawo nga nagapalapnag 
sang pagsinumpunganay sa tunga sang mga 
kaparyentihan. (Mga Hulubaton 6:16–19)

Ang tig-a ulo nga buangbuang nagakabig sang 
iya kaugalingong pamaagi nga amo ang husto; 
apang ang nagapamati sa laygay mangin-
alamon. Kon ang tig-a ulo nga buangbuang 
maugot, ginapakita niya ini dayon; apang ang 
mahalongon nga tawo nagatago sang pag-
insulto. (Mga Hulubaton 12:15–16)

Ang mga Halintang sang Pagkamataastaason

Ang mataastaason nga katawhan may walay reyalidad 
nga kaugalingong-imahen. Wala nila nakita ang ila mga 
kaugalingon kon sin-o gid sila, labi pa gid indi subong 
sang pagtan-aw sang Dios sa ila. Ang mataastaason nga 
katawhan nagapakamatarong sang tagsa ka butang nga 
ila ginahimo. Wala nila nakita ang ila mga kapaslawan kag 
nagatoo nga ang mga balaod para lamang sa iban. Dira sa 
pagpakamatarong-sang kaugalingon, nagahimo sila sang 
mga pamalibad nga kasami nagapamasol sang ila sitwasyon 
sa iban. Ini gulpi nagatuytuy pakadto sa ikaduhang halintang 
nga gintawag pagpanglimbong-sa kaugalingon, nga 
nagapadayon sa pagtan-aw sang kinabuhi nga may bisan 
anong pagkamaangayon. Ang mataastaason nga katawhan 
niyan nagasulud sa bug-os nga pagkanalikupan-sang 
kaugalingon, ang ikatlo nga halintang. Sa sini nga punto 
nadula nila ang tanang mga talaksan kag panan-aw. Sila bug-
os nga walay pagkabalaka para sa kay bisan sin-o kondi sa 
ila mga kaugalingon. 

Ang Pagkamataastaason makaguba sa imo

Ang pagkawasak-sang kaugalingon amo ang kinaulihing 
halintang sang pagkamataastaason. Ang imo kinabuhi 
makahuluganon kag bililhon gid kaayo agud gub-on ang imo 
kaugalingon pinaagi sa pagkamataastaason.

Ang Pagkamataastaason sang Relihiyon

Wala na gid sing pinakamalain pa kay sa mataastaason 
nga tawo nga relihiyoso man. Indi gid niya makita ang 
iya kaugalingong mga kasawayan kag mga kapaslawan, 
apang siguradong maayo siya sa pagtan-aw sang imo 

mga kasawayan kag mga kapaslawan. Halimbawa, ang 
relihiyosong tawo puwedeng maghunahuna nga maagum 
niya ang pabor sang Dios paagi sa indi pag-inum ukon 
pagpanabako, samtang nagapanurisok sa mga nagahimo 
sini. Sa publiko, nagarepresenta siya sang bug-os-katinlo 
nga imahen. Wala niya ginabinuangan ang Dios. “Kay suno 
sa ginahunahuna sang tawo sa iya tagiposoon, amo gid siya” 
(Mga Hulubaton 23:7).

Ang pagkamataastaason isa ka harambalon nga ta-
lagsa lamang ginaestoryahan sa mga simbahan kag pa-
ra sa maayong rason. Ang organisadong relihiyon may 
pagkamataastaason. Ang relihiyon amo ang pagpaninguha 
sang tawo agud magpanglaghap sing pagpanugot sang
Dios. Isa ka pagkagrabe sang pagkamataastaason para sa 
bisan kay sin-o ang maghunahuna nga mapangabudlayan
nila ang ila dalan pakadto sa langit paagi sa pagkamangin 
maayo ukon paagi sa pagsunud sang pila ka relihiyosong 
ginadumili. Ang pagka-Kristohanon amo ang kinauga-
lingong relasyon sa kay Jesu-Kristo. Indi ini relihiyon.

Kita tanan mga makasasala kag wala gid kita sing mahimo 
agud maagum ang pagpanugot sang Dios paagi sa aton 
kaugalingon. Indi naton mapangabudlayan ukon mangin-
dapat sa walay katapusan nga relasyon sa Dios. Ang Dios 
paagi sa Iya grasya nagasangkap sang tagsa ka butang nga 
aton ginakinahanglan — ang grasya sa pagluwas, grasya 
sa pagkinabuhi, grasya para sa tagumatayon kag ang 
nagapangibabaw nga grasya. Ang bisan anong butang nga 
aton idugang sa grasya nga dulot sang Dios nahanungud sa 
kaluwasan nagapanagang sang aton pagtoo.

Sa kada isa sa aton ginhatag ang grasya suno sa 
talaksan sang dulot ni Kristo. (Mga Taga-Efeso 
4:7)

45



Ini amo ang isa ka butang nga nahibaloan sang re-
lihiyosong mga lider subong nga wala ginabaton sang mga 
Fariseo. Ining mataastaasong mga tawo nagtan-aw kay 
Jesu-Kristo subong ang walay pagtahod nga nagalapas sa 
kasugoan tungud kay nagpakig-abyan Siya sa mga puta kag 
sa mga manunukot sang buhis, nga parehong gindumtan sa 
Bibliyanhong mga tinion. Sang ginpaklaro ni Kristo nga Siya 
amo ang Anak sang Dios ang mga Fariseo nagsingkal kag 
nagahumon sang Iya kamatayon. Naghunahuna sila nga 
“Siguradong ang matuud nga Anak sang Dios indi magpakig-
upod sa subong ka dimatarong nga mga makasasala.” Sa 
reyalidad, si Jesu-Kristo naghatag sa ila sang palaagihan sa 
kinabuhi nga walay katapusan. Ginhimo Niya ini para sa aton 
tanan. Ang subong nga pagbuhat sang grasya nagapamatok 
sa relihiyosong mga lider nga nagtoo nga matrabahoan nila 
ang ila dalan pakadto sa langit. Ari ang ginasiling sang Bibliya:

Kay tungud sa grasya naluwas kamo pinaagi sa 
pagtoo; kag ini indi sa inyo mga kaugalingon; ini 
amo ang dulot sang Dios, indi subong resulta 
sang mga trabaho, agud nga walay isa nga basi 
magpabugal. (Mga Taga-Efeso 2:8–9)

Sa ila kaugalingong-pagkamatarong, nalain ang buut sang 
relihiyosong mga lider sa palisiya sang Dios nahanungud 
sa grasya. Nagapaugot ini sa ila nga ang ila mga trabaho 
wala gid nagakaigo agud makasugata sa talaksan sang 
pagkaperpekto kag sa hingpit nga pagkamatarong sang
Dios. Ila gintawag ang kamatayon ni Jesu-Kristo nga, ang 
walay kasal-anan nga tawo. “Gani sugod sadto nga adlaw 
nagplano sila nga patyon Siya” (Juan 11:53).

Wala gid sing kalainan ang mga butang sa karon nga 
panahon. Madamong katawhan nga sa ila pagkamataastaa-
son indi magbaton sing pagkamatuud nga ang grasya nga 

dulot sang Dios nahanungud sa kaluwasan nakahanda na 
para sa tanan.

Ang Labing Importante nga Halimbawa

Sa dakong kalainan sa pagkamataastaason sang relihi-
yosong mga lider amo ang dakong sari sing pagkamapa-
inubuson sang aton Ginoong Jesu-Kristo. Makita naton ini sa 
pamaagi sing pagbatas Niya sa grabeng dipatas nga pagtrato 
nga nabaton Niya sa panahon sang Iya tinion diri sa kalibutan.

Ginpakanubo Niya [Jesu-Kristo] ang Iya kau-
galingon, paagi sa pagsuklob sang kinaiya sang 
isa ka ulipon kag nagpakatawo kaangay sang 
mga tawo. Sang nakit-an sa panagway subong 
isa ka tawo, ginpaubus Niya ang Iya kaugalingon 
paagi sa pagkamasinulundon tubtub sa punto 
sang kamatayon, bisan pa sa kamatayon didto 
sa krus. (Mga Taga-Filipos 2:7–8)

Ang pagpaubus isa ka abilidad sa 
naton-an nga karakter nga kinahanglanon 
gid kaayo sa pagkinabuhi sa Kristohanong 

pamaagi sang kinabuhi

Ang pagpaubus amo ang panghunahuna, isa ka panan-
awon. Nagakahulugan bala ini nga ikaw nagahulag kaangay 
sang isa ka talawan ukon nagalagaw sa bilog nga adlaw 
nga nakaduko kag nakalantaw sa duta? Ang sabat Indi. Ang 
pagpaubus amo ang paghanas sa awtoridad sang Dios kag 
sa Iya grasya. Ini nagalakip sang pagtahod sa awtoridad, 
bisan kon patas ukon dipatas. Kon ang isa ka tawo nga 
may awtoridad labaw sa imo nagahimo sang mga desisyon, 
may duha ka nga mapilian: magreklamo ukon magsunud. 

Ang mataastaasong katawhan indi makabatas sang dipatas 
nga pagtrato. Nagapangakig sila, nagayawyaw sila kag 
nagapamahog.

Ang Pagkamataastaason Nagareklamo — 
Ang Pagpaubus Nagasunud

Suklubi ang inyo mga kaugalingon sang 
pagpaubus sa isa kag isa. Magpaubus sang inyo 
mga kaugalingon sa idalum sang gamhanang 
kamut sang Dios. (1 Pedro 5:5–6)

Ang katawhan nga may pagpaubus nagapabilin nga 
nakasira ang ila mga baba kon nasapwan nila nga malain 
ang ila ginaatubang kag ginatugyan ini sa mga kamut sang 
Ginoo. Ang Korte Suprema sang Langit bukas 24/7. Tugoti 
nga ang Dios ang mangamot sang katarungan; may ara Siya 
sing bug-os nga mga kamatuuran. Makahimo lamang kita sa 
pagdumala sini kon makatoon kita sa paghunahuna kaangay 
sang ginahunahuna ni Jesu-Kristo, kon baylohan naton 
ang aton panghunahuna halin sa tawhanong palanan-awon 
pakadto sa divine nga palanan-awon. May mga dugang pa ini 
sa ulihi.

Una, tugoti ko nga sugiran kamo kon ano ang natabo kay 
Jesu-Kristo. Sang ang aton Ginoo gindakop sadtong gab-i 
bag-o Siya ginlansang sa krus, nagpaidalum Siya sa anum 
ka nagkalainlain nga mga paghusay. Tanan mga di-legal. 
Ginyamuhat Siya kag ginpahanot sing grabe gid kaayo sang 
wala pa ang mga paghusay sa Iya. Si Poncio Pilato, ang 
taghukum nga nagkaput sang Iya kaso, sa pagkamatuud 
nakakita nga inosente Siya.  

Niyan ginpakuha ni Pilato si Jesus kag ginpalatigo 
Siya. Ang mga sundalo nagsalapid sang korona 

nga mga tunukon kag ginsuklob sa Iya ulo, kag 
ginpasuksukan nila Siya sang kunup nga purpura 
kag nagpalapit sila sa Iya kag nagsiling, “Mabuhi, 
Hari sang mga Hudiyo!” kag gintampatampa nila 
Siya. Si Pilato naggowa liwat kag nagsiling sa ila, 
“Yari karon, ginapagowa ko Siya sa inyo agud 
nga mahibaloan ninyo nga wala ako sing nakita 
nga kasal-anan sa Iya.” (Juan 19:1–4)

Naanunsyo nga si Jesu-Kristo “walay kasal-anan” kag 
bisan pa sina ginsilotan gihapon Siya sing kamatayon! Si 
Pilato nagtugyan sa politikanhong pagpang-ipit kag sa mga 
kagustohan sang mga Fariseo. Kon ikaw ang ara sa sini 
nga sitwasyon, paano mo bala ini madumalahan? Maguyod 
ka ayhan nila pagowa sa korte nga nagapanipasipa kag 
nagasiniyagit kon daw ano ka dipatas ang pagtrato sa imo?

Talupangda kon paano si Jesu-Kristo nagsabat sa 
awtoridad ni Pilato agud ipapatay Siya. Hinumduma nga, ang 
tanang awtoridad nagahalin sa Dios. Si Jesu-Kristo, subong 
tawo, nagtugyan sa sini nga awtoridad nakabinagbinag nga 
ang Iya Langitnong Amay nagsugo sini.

Niyan si Pilato nagsiling sa Iya, “Indi ka bala 
maghambal sa akon? Wala ka bala makahibalo 
nga may gahum ako sa pagpalansang sa Imo sa 
krus kag may gahum sa pagpahilway sa Imo?” 
Si Jesus nagsabat, “Wala ka gid kuntani gahum 
batok sa Akon luwas kon ini ginhatag sa imo 
halin sa ibabaw.” (Juan 19:10–11)

Si Kristo Nagtuman sang Iya Misyon

Ang aton Ginoong Jesu-Kristo nakahibalo nga ang Iya 
misyon amo ang mapatay didto sa krus sa aton bahin. Wala 

gid sing pagduhaduha nahanungud sini. Nagkari Siya sa 
kalibutan upod sini nga misyon. Sa Iya pagpaubus, gintugo-
tan Niya si Pilato nga magsugo sang Iya pagpalansang sa 
krus. Wala gid sing palatandaan si Pilato nahanungud sa 
importansya sang iya pagdesisyon. Nahanungud sang iya 
panghunahuna, iya lamang ipapatay ang tawo nga nangin 
kabangdanan sang kagamo. Apang, ini nangin labaw pa kay 
sa isa ka kinaandan sang Romanhong silot nga kamatayon. 
Ini amo ang garantiya sang aton kaluwasan! Ini natagna na:

Ginpilas Siya tungud sang aton mga paglalis, 
Ginhanot Siya tungud sang aton mga kalautan; 
ang silot sang aton paghidait ara sa Iya, kag 
paagi sa Iya mga pilas gin-ayo kita. (Isaias 53:5)

Ang Mateo nagasaysay sang panghitabo, “Ang punong 
mga pari nagyamuhat sa Iya nga nagasiling, ‘ginluwas Niya 
ang iban; indi Niya maluwas ang Iya kaugalingon. Kon Hari 
Siya sang Israel, papanauga Siya karon sa krus, kag magtoo 
kita sa Iya. Nagasalig Siya sa Dios; tugoti ang Dios sa 
pagpalingkawas sa Iya karon kon nagakalipay Siya sa Iya; 
kay Siya nagsiling, Ako ang Anak sang Dios’ ” (Mateo 27:41–
43).

Syempre si Jesu-Kristo nakapanaog kuntani sa sina nga 
krus.  Dios Siya. Apang, kon ginhimo man gid Niya, ang Iya 
misyon wala kuntani natapos kag pagasilotan kita sa aton 
espirituhanong kamatayon sa eternidad. Ang panghunahuna 
sang aton Ginoo amo ang pagpaubus kag ang pagpaidalum 
sa awtoridad, bisan pa nga ini nangin dipatas. Dapat kita 
man may subong sini nga panghunahuna. “Hupti ninyo ini 
nga hunahuna nga ara man kay Kristo Jesus nga nagpaubus
sang Iya kaugalingon kag nagpakaulipon sang Iya kauga-
lingon” (Mga Taga-Filipos 2:5–6).

Si Jesu-Kristo Nagapatawad sang Kriminal

Duha ka mga tawo ang ginsilotan sang kamatayon upod 
kay Kristo. Ang ila mga krus ara sa pihak sang Iya tagsa ka 
kilid. Ang Lucas nagasaysay sang makatilingalang divine
nga pagpatawad nga ginhatag sa ikaduha sang duha ka mga 
kriminal. Samtang ang isa nagpasipala kay Kristo, “Kon Ikaw 
ang Kristo, luwasa ang Imo kaugalingon kag kami,” ang isa pa 
nagtadlong sang iya abyan. “Kita nagbaton sang nagakaigo 
nga padya sang aton mga binuhatan; apang ini nga tawo 
wala gid sing nahimo nga sayup.”

Siya nagsiling, “Jesus, dumduma ako kon mag-abot Ka sa 
Imo ginharian!” (Lucas 23:42). Ang tawo nagkilala sang iya 
pagbaton sang matuud nga pagkakilalahan sang Manluluwas.

Ang ginsabat ni Jesu-Kristo sa iya makakilibot. “Sa 
pagkamatuud nagasiling Ako sa imo, karon nga adlaw mangin 
kaupod ka Nakon sa Paraiso” (Lucas 23:43).

Si Jesu-Kristo bag-o lang gid nakahatag sang divine 
nga pagpatawad, nagagarantiya sa nagatoo nga kriminal 
sing kinabuhi nga walay katapusan didto sa langit.

Ang bisan sin-ong nagatoo nga si Jesus amo 
ang Kristo [aton Manluluwas] matawo sa Dios (1 
Juan 5:1)

Makita mo, kon ano ang nahimo ni Kristo tungud sa aton 
napat-ud na nga daan sadto pa sang nagligad nga eternidad 
kag ginsaad sang Dios. Ang Iya espirituhanong kamatayon 
didto sa krus amo ang plano sang Dios nga Amay sa diin ang 
aton kaluwasan nangin posible. Kon wala ang paghalad nga 
kamatayon ni Jesu-Kristo, indi kita maluwas.

BALATYAGON batok PANGHUNAHUNA

Ang aton mga kinabuhi nasakupan sang mga pang-
hunahuna, mga tinutuyo kag mga paghulag. Normal lamang 
nga nagahunahuna kita dason ginahimo naton. Ang mga 
palaligban nagagolowa kon wala kita nagahunahuna apang 
sa baylo magbuhat lamang paagi sa balatyagon.

Ang kada isa sa aton natawo nga may kalag. Ini amo 
ang dimakit-an nga parte sa aton nga nagaupod sa aton sa 
kinabuhi nga walay katapusan. Ang aton kalag nasakupan 
sang mentalidad, kabubut-on, konsensya kag pagtalupangud-
sa kaugalingon. Ang balatyagon parte man sang tawhanong 
komposisyon kag amo ang tagtamud sa kinabuhi. Apang wala 
gid kita gindisenyo sang Dios nga pagadumalahan sang aton 
balatyagon. Ang mga balatyagon puwede mangin delikado 
kon tugotan naton sila makigbuliganay sa aton kabubut-on 
kag magdumala sang sitwasyon.

Ang Dios naghatag sa imo sing 
duha ka mga lalambuton

Ang isa amo ang pagahunahunaon 
kag ang isa pa pagaatubangon

Ang kadalag-an sa kinabuhi nagadepende sa 
kon anong lalambuton ang imo ginagamit

Heads you win — Tails you lose

Ang kabubut-on nga gin-updan sang balatyagon puwede 
mangin mabangis kon indi mapunggan sang konsyensya. Ang 
imo konsensya nasudlan sang imo mga sulundan kag mga 
talaksan sang tama kag sayup. Naton-an mo ang kadamoan 
sini sa pagkapamatan-on, subong sang pagkapribado, pag-

tahod para sa tawhanong kinabuhi kag sa pagkabutang kag 
sa pagkamasinulundon sa mga balaod. Kon maghulag ka 
paagi sa balatyagon imbis sang panghunahuna, posible nga 
maghimo ka sang malain nga mga desisyon.

Ang mga droga kag alkohol nagapagowa sang balatya-
gon kag nagapadulum sang mentalidad. Kon nahubog ka 
na, nagauntat ka sa paghunahuna kag nagahulag suno sa 
mga pagbatyag. Sa sini nga punto, ang mga dulonan nga 
ginapilit sang imo konsensya wala na sa lugar. Basi pa gani 
pakamatarungon mo pa ang paghimo sang krimen agud 
masakdag ang kinabatasan nga hinayhinay nagaguba sang 
imo kinabuhi.

Ang imo espirituhanong kinabuhi 
ginakinabuhi sa imo mga panghunahuna

Ang pagkamabinatyagon Indi ang Kristohanong Pamaagi 
sang Pagkinabuhi

Kabaliskaran sa kon ano man ang ginsiling sa inyo, ang 
pagka-Kristohanon wala gid sing kaangtanan sa balatyagon. 
Indi ini nahanungud sa grabe nga pagkasako kag mainiton 
sa panimbahon ukon sa espirituhanong pagbatyag. Indi 
ini nahanungud sa pagkanta, sa mga pagpangamuyo ukon 
pagsunudsunud nga paghambal sang mga pamulong nga 
ara sa balasahon sa pagsimba. Wala sila sing pangduga-
yang mabakod nga impluwensya. Ang Pulong sang 
Dios lamang nga ara sa mentalidad sang imo kalag ang 
magasakdag sa imo sa pagsaka kag pag-us-us sang kinabuhi.

Ang pagkinabuhi sang Kristohanong kinabuhi amo ang 
nahanungud sa bug-os gid nga panghunahuna. Ginhatagan 
ka sing hunahuna ni Kristo subong sang nasulat na sa 
Bibliya. Ang Dios nagapakighambal sa imo pinaagi sa Iya 
Pulong. Bisan pa nga basi wala mo pa siya makit-an, may 
sakto ka nga pastor nga ang iya trabaho amo ang pagtoon 

kag pagtudlo sa imo kon ano ang kahulugan sang Balaan nga 
Kasulatan.

Indi magpauyon sa sini nga kalibutan, kondi 
magbaylo paagi sa pagbag-o sang inyo hu-
nahuna. Maghunahuna sang maayo nga pag-
hukum, subong nga ang Dios naggahin sa kada 
isa sa aton sing talaksan sang panghunahuna 
halin sa Pulong sang Dios. (Mga Taga-Roma 
12:2–3)

Ini amo ang Dios nga nagahambal sa imo nga bag-ohon 
ukon baylohan ang imo panghunahuna paagi sa pag-angkon 
sang hunahuna ni Kristo. Imbis sa pagtan-aw sang kinabuhi 
pinaagi sa tawhanong palanan-awon, Ginatawag ko ini nga 
stinkin’ thinkin,’ [malain ukon natuis nga panghunahuna] 
ginatolok mo ini pinaagi sa mga mata sang Dios nga amo 
ang paghunahuna sa divine nga palanan-awon. Ang divine 
nga palanan-awon amo ang kaangay sa nakaangkon sang 
espirituhanong x-ray nga panan-awon. Makit-an mo kon ano 
ang indi makita sang wala nagatoo nga kalibutan.     

Samtang ginapauswag mo ang divine nga palanan-
awon, ang imo pamaagi sang panghunahuna nagabaylo. 
Ginauntatan mo ang daan nga mga sulundan kag mga 
kinabatasan kag nagatoon sang bag-o nga pamaagi sang 
pagkinabuhi. Gin-untatan ang pagkamataastaason kag 
nagaumpisa ka sa pagsabat sa dipatas nga mga sitwasyon 
nga may kapatawaran, imbis sang nagareklamo nga may 
pag-aligutgot kag pagbalos. Nagasugod ka sa paghunahuna 
kaangay sang panghunahuna ni Kristo sadtong Iya tinion diri 
sa kalibutan.

Indi na ako, kondi si Kristo nga ara sa akon. 
(Mga Taga-Galacia 2:20)

MAGMANGIN ISA KA 
HAMTONG NGA KRISTOHANON

Ang imo pinasahi nga palibot nagahatag sa imo sing tinion 
agud magtoon kag sang madamo gid nga oportunidad agud 
magamit kon ano man ang imo naton-an. Atubangon naton 
ang mga pagkamatuud. Pwede ka magpungko didto kag 
mangakig kag magplano sang pagbalos, ukon pwede mo 
akoon ang imo sala kag kapaslawan kag magsunud sa plano 
nga gintigana sang Dios para sa imo. Indi magkinabuhi suno 
sa nagligad. Mag-abante. Gamita ang imo sitwasyon para 
sa imo bentaha kag maengganyo sa kon paano si Pablo, 
Moises kag David nakabawi halin sa sala kag nagpadayon 
nga magmangin espirituhanong hamtong.

Magkinabuhi sang kinabuhi sa punto
sing panan-awon nahanungud sang eternidad

Ang Imo Kabulig

Ang Balaan nga Kasulatan nagapakita nga ang Dios 
nagatanyag sa aton sang ikaduhang higayon. Ang kamatuu-
ran amo nga, nagahatag Siya sa aton sang ikaduha kag 
ikatatlo kag madamo pa gid nga mga higayon sa tapos kita 
naluwas. Subong sang aton nadiskusyonan, ining ikaduha 
nga higayon nagaumpisa sa “bag-ong pagkabun-ag,” sang 
ikaw natawo liwat. Ang tagsatagsa natawo nga buhi sa lawas 
apang patay sa espiritu. Sa mismong tion sang kaluwasan, 
ang Dios Balaan Espiritu nagadala sang imo patay nga 
tawhanong espiritu sa kinabuhi.

Bisan sang patay kita tungud sang sala, ginbuhi 
Niya kita kaupod kay Kristo (paagi sa grasya 
naluwas kamo). (Mga Taga-Efeso 2:5)

Ang Kristohanong pamaagi sang pagkinabuhi pinasahi. 
Agud mahangpan kag makinabuhi ini, nagakinahanglan 
ka maggamit sang pinasahi nga mga kamanggaran nga 
ginasangkap sang Dios, ang Bibliya kag ang buluhaton sing 
pagpangalagad sang Balaan Espiritu.

Ang Dios espiritu, kag yadtong nagasimba sa Iya 
kinahanglan magsimba pinaagi sa espiritu kag 
kamatuuran. (Juan 4:24)

Ang aton Ginoo nagsiling sa mga gintoton-an nga ipadala 
Niya ang Balaan Espiritu agud magbulig sa ila sa gilayon nga 
maghalin Siya agud makaupod ang Amay didto sa langit. 
Si Kristo nagsiling sa Juan 14:16, “Ako magapangayo sa 
Amay, kag magahatag Siya sa inyo sang isa pa nga Kabulig, 
nga magaupod sa inyo sa walay katubtuban.” Ini nga saad 
nagapakita sang Iya pangako sa Iya mga gintoton-an kag sa 
aton.

Subong isa ka sakup sang Harianong Pamilya sang Dios, 
gin-istaran ka sang Dios Balaan Espiritu kag ginmandoan 
nga magmapuno sang Balaan Espiritu. Ang buluhaton sing 
pagpangalagad sang Balaan Espiritu amo ang pagpahayag 
sang plano sang Dios, amo man sa paghatag sang gahum sa 
imo agud makakinabuhi sang imo espirituhanong kinabuhi.

Siya [Dios Balaan Espiritu] magatuytuy sa inyo 
sa bug-os nga kamatuuran. (Juan 16:13)

Magabaton kamo sang gahum kon ang Balaan 
Espiritu mag-abot sa inyo; kag mangin saksi Ko 

kamo bisan sa malayo kaayo nga mga parte 
sang kalibutan. (Mga Binuhatan 1:8)

Ang Mga Taga-Galacia 5:16 nagasiling sa aton, “Niyan 
nagasiling Ako, magginawi sa Espiritu kag indi ninyo 
pagtumana ang kailigbon sang unud [ang pagdumala 
sang makasasala nga kinaiya sa inyo kalag].” Luwas kon 
mahangpan ninyo ining simple nga kamatuuran, Paga-
paslawon ninyo ang inyo mga kaugalingon.

Indi gid posible magkinabuhi 
sang Kristohanong kinabuhi kon wala 

sing pagpuno sang Balaan Espiritu

Tugoti ako nga maghatag sing dakong pagtalupangud 
sini liwat, magmapuno sang Balaan Espiritu gamita ang 
panumbalik sa tapos ka makasala. Ang 1 Juan 1:9, “Kon ituad 
ta ang aton mga sala, ang Ginoo matutum kag matarong sa 
pagpatawad sa aton sang aton mga sala kag magatinlo sa 
aton sa tanang pagkadimatarong.” Sa sini mismo nga tion, 
samtang nagabasa ka sini nga mga pulong, sa bisan diin sini 
ikaw napun-an sang Balaan Espiritu (espirituhanon) ukon sa 
idalum sang pagdumala sang imo makasasala nga kinaiya 
(unudnon). Sa bisan diin ka sa sining espirituhanon ukon 
unudnon. Ang pagkaespirituhanon hingpit.

Ang pagkaespirituhanon amo ang terminolohiya para 
sa tawo nga napun-an sang Dios Balaan Espiritu. Ang 
pagkaunudnon amo ang terminolohiya para sa tawo nga 
may wala natuad nga sala sa ila kinabuhi, nagakahulugan 
nga wala sila sa pagpakig-upod sa Dios kag ara sa idalum 
sang pagdumala sang makasasala nga kinaiya. Indi man gani 
mapuslanon bisan ang aton maayong mga binuhatan kon kita 
ara sa pagkaunudnon sang ginhimo naton sila.

Ang espirituhanong pagkahamtong lain kay sa pagka-

espirituhanon. Ang espirituhanong pagkahamtong nakabase 
sa pagpuno sang Balaan Espiritu kag sa unod sing Pulong 
sang Dios nga ara sa imo kalag.

Pag-angkon sang Bwelo

Sa Lucas 11:28, ang aton Ginoong Jesu-Kristo nagasiling 
sa aton, “Bulahan sila nga nagapamati sang Pulong sang 
Dios kag nagatuman sini.” Ang pulong nga bulahan sa sini 
nga dalanon nagakahulugan sang malipayon.

Ang may positibo nga kabubut-on para sa panudlo sang 
Pulong sang Dios amo ang yabi sa espirituhanong pagtubo. 
Sang nagahunahuna ka nga, “Pagahimoon ko bisan kon 
ano man ang ginakinahanglan agud makatipon sang Pulong 
sang Dios sa akon kinabuhi” positibo ka. Ini amo ang umpisa 
sang espirituhanong bwelo. Ang bwelo may kaangtanan 
sa pagpabilin nga napun-an sang Balaan Espiritu, nga 
nagapamati sang Pulong sang Dios sa mapinadayunon 
nga basihanan, kag ginatuman ang kon ano man ang imo 
nabatian.

Pamatii ang Pulong sang Dios nga gintudlo sa imo sang 
kwalipikado gid kaayo nga pastor-manunudlo.

Ang pagtoo nagahalin sa ginapamatian kag ang 
ginapamatian paagi sa Pulong sang Dios. (Mga 
Taga-Roma 10:17)

Tumana kon ano ang imo nabatian. Ang mga mando sang 
Dios indi mabudlay. Ang pagtuman sa ila nagakinahanglan 
sang pagtugyan sa awtoridad sang Dios, nagasunud sa Iya 
kag mapinadayunong nagatoon kag nagagamit sang Iya 
Pulong.

Ini amo ang gugma sang Dios, nga tumanon 
naton ang Iya mga sugo kag ang Iya mga sugo 
indi mabudlay. (1 Juan 5:3)  

     Magtubo sa espirituhanong pagkahamtong. Ini amo ang 
imo lalambuton.

Hanasa sa kaalam ang mangin-alamon nga tawo 
kag mas mangin-maalamon pa gid siya; tudloi 
ang matarong nga tawo kag magadugang pa 
gid ang iya tinon-an. Ang pagkanalikupan sang 
Ginoo amo ang ginsuguran sang kinaalam, kag 
ang ihibalo amo ang paghangup. Kay paagi sa 
akon ang imo mga inadlaw magabuad kag ang 
mga tinuig sang kinabuhi igadugang sa imo. 
(Mga Hulubaton 9:9–11)

Ang espirituhanong bwelo amo ang nagapabilin sa imo sa 
pagpadayon sing pagdalagan sa palumba. “Dalagan sa sini 
nga pamaagi agud nga magdaog ka. Ginahimo nila ini agud 
makabaton sang madinulunton nga purungpurong, apang 
kita sing dimadinulunton. Gani, ako nagadalagan sa sini nga 
pamaagi indi subong sang nagadalagan sing walay katuyoan” 
(1 Mga Taga-Corinto 9:24–26). 

Dalagan nga nagapabilin ang imo mga panolok kay 
Jesu-Kristo kag nakasentro sa imo mga tinutuyo nga amo 
ang mangin isa ka hamtong nga Kristohanon. Ton-i ang 
Pulong sang Dios. Gamita ini sa imo kinabuhi. Magtubo 
sa espirituhanong pagkahamtong. Himayaa ang Dios 
samtang ginakopya mo ang panghunahuna ni Jesu-Kristo 
kag nagarepresenta sa Iya liwat sa iban dira sa imo mga 
ginsakupan sang impluwensya. 

TGH – Ton-i, Gamita, Himayaa

Kon gusto mo magtubo subong isa ka Kristohanon, bisan 
sa grabe kaayo nga palibot subong sang kon sa diin ka 
ayhan karon, ang sunud nga diyutay nga mga pahina sang 
impormasyon importante gid kaayo.

Paghimo sang Tama nga 
Butang sa Tama nga Pamaagi

Kon bisan sin-o ang nagapakig-unahay subong 
isa ka atleta, indi siya makoronahan subong 
daugan luwas kon nagapakig-unahay siya suno 
sa mga pagsulundan. (2 Timoteo 2:5)

Ang protokol amo ang pulong nga gusto ko masweto 
mo. Sa mas mahapos hangpon nga mga terninolohiya, 
nagasunud ka sa protokol paagi sa paghimo sang tama nga 
butang sa tama nga pamaagi. Ang paghimo sang tama nga 
butang sa sayup nga pamaagi nagapahimo sini nga sayup. 
Halimbawa, pirmi gid tama ang magpangamuyo. Apang, pu-
wede ka magpangamuyo sa sayup nga pamaagi kon naga-
pangamuyo ka nga wala sa pagpakig-upod. Ang Salmo 66:18 
nagasiling sa aton, “Kon ginapalabi ko ang kalautan sa akon 
tagiposoon, ang Ginoo indi magpamati.” Ang pangamuyo nga 
ginpangamuyo sa sayup nga pamaagi indi gid pamation.

Ang tama nga butang nga nahimo sa sayup nga pamaagi 
sayup. Ini amo ang gintawag nga tawhanong kaayo. Si 
Pablo nagapaanggid sang tawhanong kaayo, nga nahimo sa 
aton kaugalingong kusog, nga mangin masunog nga kahoy, 
hilamon kag ginalaban. Ang tawhanong kaayo indi magdugay 
sa pagtilaw sa kalayo didto sa langit. Sa kabaliskaran, ang 
divine nga kaayo amo ang tama nga butang nga nahimo sa 
tama nga pamaagi nga nangin produkto pinaagi sa gahum 
sang Balaan Espiritu kag amo ang kaangay sang bulawan, 
pilak kag malahalon nga mga bato. Ini may bili, may 

pagkamahunit kag may kahulugan sa Ginoo.

Karon kon ang bisan sin-o nagapatukod sang 
pundasyon pinaagi sa bulawan, pilak, malahalon 
nga mga bato, kahoy, hilamon kag ginalaban, 
ang trabaho sang tagsa ka tawo mangin klaro 
nga makit-an; kay ang adlaw magapakita sini 
tungud kay ini igapahayag paagi sa kalayo, kag 
ang kalayo mismo magatilaw sing kalidad sang 
trabaho sang tagsa ka tawo. Kon ang trabaho 
sang bisan sin-o nga tawo nga iya ginpatukod 
nagapabilin, magabaton siya sang padya. Kon 
ang trabaho sang bisan sin-o nga tawo masunog, 
magaantos siya sang kadulaan; apang siya iya 
ang iya kaugalingon maluwas, apang lamang 
subong nga paagi sa kalayo. (1 Mga Taga-
Corinto 3:12–15)

Sa langit, may tinion nga si Ginoong Jesu-Kristo didto sa 
Lingkoran nga Hukmanan ni Kristo magausisa sang mga 
binuhatan sang tagsa ka Kristohanon. Ang maayong mga 
binuhatan nga aton nahimo samtang ara sa idalum sang 
pagpuno sang Balaan Espiritu makabatas sang pagtilaw sa 
kalayo. Ang mga butang nga aton ginahimo sa pagkaunudnon 
sa idalum sing pagdumala sang makasasala nga kinaiya 
masunog kag indi mapadyaan.

Ini makapang-engganyo – Ang Dios nagasaad sang mga 
pakamaayo sa sini nga tinion kag sang mga padya sa 
eternidad para sa yadtong nagaabante sa espirituhanong 
pagkahamtong kag nagaprodukto sang divine nga kaayo.

Para sa yadtong wala nagaabante, dako kaayo ang 
kadulaan. Huo, makakadto sila sa langit apang didto sila nga 
wala sing mga padya kag may mga rason sa pag-usik sang 
ila tinion diri sa kalibutan.

Kay ang Ginoong Dios amo ang adlaw kag 
taming; ang Ginoo nagahatag sing grasya kag 
himaya; walay maayong butang nga Iya idumili 
sa yadtong nagaginawi sing matadlong. O Ginoo 
sang mga kasundalohan, daw ano ka bulahan 
ang tawo nga nagasalig sa Imo! (Salmo 84:11–
12)

Amo ini ang mga mando agud mangin isa ka hamtong nga 
Kristohanon:

Magpabilin nga napun-an sang Balaan Espiritu. 
(Mga Taga-Efeso 5:18)

Magtoon agud ipakita ang imo kaugalingon nga 
nakapahamuut sa Dios, ang manugpangabudlay 
nga indi nagakinahanglan magkahuya, nga 
nagagamit sing matadlong sang Pulong sang 
Kamatuuran. (2 Timoteo 2:15)

Magtubo sa grasya kag ihibalo sang aton Ginoo 
kag Manluluwas nga si Ginoong Jesu-Kristo. (2 
Pedro 3:18)

Palapit sa Akon, tanan kamo nga ginabudlayan 
kag ginabug-atan kag papahuwayon Ko kamo. 
Itakod ang Akon gota sa inyo kag Magtoon 
sa Akon; kay Ako malolo kag mapainubuson 
sang tagiposoon, kag makakita kamo sing 
kapahuwayan para sa inyo kalag. Kay ang Akon 
gota mahulas kag ang Akon lulan mamag-an. 
(Mateo 11:28–30)

Indi gid malipat, ang Dios nagahigugma sa imo. Gusto Niya 

64



nga ikaw mangin isa ka hamtong nga tumuluo kag mangin 
malipayon kag kontento. Ang plano sang Dios para sa imo 
karon amo ang mangin isa ka hamtong nga Kristohanon.

Kag kon ang Punong Manugpahalab 
magpakita magabaton kamo sing wala gid sing 

pagkalaya nga purongpurong sang 
himaya (1 Pedro 5:4)

MABALIBARON ukon ARISGADO

Magasunud ka bala sa sugo ni Kristo nga, “Sakay sa 
sakayan kag magsunud sa Akon?” Sa Mateo 8:18–27 maton-
an naton ang nahanungud sa mga mabalibaron kag mga 
arisgado.

Karon sang nakita ni Jesus ang dako nga mga 
kadam-an sa palibot Niya, nagsugo Siya nga 
magtabok sa pihak [sa Dagat sang Galilea].  
Dason nagpalapit ang isa ka escriba kag 
nagsiling sa Iya, “Manunudlo, magasunud ako sa 
Imo bisan diin Ka makadto.” (Mateo 8:18–19)

Sa unang pagpasiplat, ini nagapakita nga interesado 
gid nga estudyante. Apang kon hangpon ang orihinal nga 
lenggwahe magapakita sa imo kon ngaa gin-akigan siya 
ni Ginoong Jesu-Kristo. Ang Ba-ong Katipan ginsulat sa 
Griyego. Kon tan-awon mo ang Mateo 8:19 sa Griyego, 
sa pagkamatuud makita mo ang escriba nga nagsiling, 
“Magasunud ako sa Imo kon matuud nga, malakat Ka gid.” 
Nagapanugyan siya nga si Jesu-Kristo indi magbiya sa 
kadam-an nagadahum nga si Kristo nagahunahuna nga ang 
Iya seguridad ara didto.

Mga Mabalibaron

Nakita sang aton Ginoo ang pagkapeke sini nga tawo. 
“Si Jesus nagsiling sa iya, ‘Ang mga ido nga talonon may 
mga buho kag ang mga pispis sang kahanginan may mga 

pamugaran, apang ang Anak sang Tawo wala gid sing olon-
lan sang Iya ulo’ ” (Mateo 8:20). Sa lain nga mga pamulong, 
“Wala Ako sing salakyan pangturista kag wala sing hotel 
nga mga ginpareserba, kag tungud kay naanad ka sa 
pagpatawhay kag sa luho, wala ka sing tinutuyo sa pagsunud 
sa Akon.” Ini nga tawo isa ka mabalibaron!

Sa sunud nga bersikulo, makita naton ang amo man nga 
butang. “Isa pa sa mga gintoton-an ang nagsiling sa Iya, 
‘Ginoo tugoti ko anay nga maglakat kag ilubong ang akon 
amay’” (Mateo 8:21). Ini iya daw sa lehitimo nga pangabay. 
Ang amay sini nga tawo napatay kag gusto niya nga mag-
istambay anay didto ang Ginoo sa isa ukon duha ka adlaw 
bag-o maghalin agud nga makatambong siya sa lubong. 
Talupangda kon ano ang ginsiling sang aton Ginoo sa sini nga 
tawo, “Sunud sa Akon, kag tugoti ang patay nga maglubong 
sang ila kaugalingong patay” (Mateo 8:22). Ang buut silingon 
sang aton Ginoo amo nga, “Tugoti ang patay sa espiritu 
maglubong sang patay sa lawas, apang ikaw iya sunud 
sa Akon.” Ang gintoton-an wala nagsunud kay Kristo, kag 
gingamit ang lubong subong ang pamalibad agud makahalin. 
Isa pa ka mabalibaron.

Ako nangin isa man ka mabalibaron. Nagdako ako sa 
isa ka wala sing maayo nga paghinangpanay sa panimalay 
nga wala sing amay kag talagsa ko lang makita ang akon 
iloy. Wala ko ini ginasiling agud akusahan siya sang indi 
pagpalangga sa akon. Nangin solo nga ginikanan siya nga 
nagatrabaho kag nagapaninguha nga mabantayan ang iya 
anak. Ginpadala ako sa nagkalainlain nga mga manugbantay 
nga magbantay sa akon sa senimana nga basihanan. Sa 
kadugayan sa edad dose, nagdalagan ko papauli, indi layo sa 
balay. Ginpilit ko ang akon iloy nga tugotan ko magpabilin nga 
kaupod niya. Ang oportunidad sa kagamo ara lang sa kada 
pusod. Ang atletiko nagsagup sa akon. Ang manughanas 
sang football nangin interesado sa akon kag nagpapagsik sa 

akon agud malambot ko ang akon bug-os sarang mahimo. 
Subong resulta, nakasulud ako sa High School All American 
Football Team kag nakabaton sang bug-os nga pagka-eskolar 
sa Unibersidad sang Alabama.

Bisan pa sa sini nga mga bentaha, nangin mabalibaron 
gihapon ako. Ang akon mga grado indi nangin maayo. Indi 
ko mango, gago lang. Ang akon etika sa trabaho nangin 
indi maayo tungud kay tamad ako. Ginbayaan ko ang 
pagkaeskolar sa ‘pagkataranta ka panglaghap sang kalipay.’ 
Nagakahulugan nga, ako may walay pulus nga paglaum sa 
pagpangita sing kalipay sa kalibutan. Ina nga pagpanglaghap 
nagtuytuy sa akon pakadto sa Akon Pamaagi ukon Desisyon 
ang Masunod. Subong resulta, gin-usikan ko ang mga tinuig. 
Sa gab-i, maghigda ko sa akon katre kag ang nakasentro sa 
akon hunahuna magpakita sa akon sang tanang malain nga 
mga desisyon nga akon nahimo. Indi ko kahibalo kon paano 
ko sila pahalinon. Ang mga pagpamalibad nangin isa ka 
pamaagi sang pagkinabuhi para sa akon.

Wala gid iya ako nakahunahuna nahanungud sa Dios. 
Ang tanan nagpabaylo sa akon sadtong isa ka adlaw sang 
nagtambong ako sa simbahan kaupod ang isa ka batan-on 
nga dalaga tungud kay gusto ko mangaluyag sa iya. Didto 
sa pagtoon sa Bibliya sing pagsunud sa simbahan nakabati 
ako sang kamatuuran nahanungud sang Maayong Balita 
sa kinaunahan gid nga tion. Ang nagsugod subong isa ka 
pagpangaluyag sa dalagita nangin isa ka bug-os kinabuhi 
nga relasyon sa kay Ginoong Jesu-Kristo. Ini nangin tinion na 
para sa akon nga “maghimo sing positibo nga desisyon.”

Ikaw bala isa ka mabalibaron? Natural lamang maggamit 
sang mga kahitaboan ukon sang palibot subong ang pa-
malibad nga indi magtoon sing Pulong sang Dios sa ma-
pinadayunong adlaw-adlaw nga basihanan. Indi mo gusto 
ibale-walaon nga makit-an nga nagatambong sa pagtoon 
sang Bibliya. Indi ini mahapos, wala ka sing panahon, kapoy 

ka gid kaayo, himoon mo na lang ini buwas, ukon nagbayad 
ka sang insurance para sa seguridad kag nagatoo nga ang 
mga detalye sang kinabuhi magaprotekta sa imo. Naawat ka 
ukon natabog sang pagpamatok nga sa labing segurado mag-
abot sa imo dalanon kon magdesisyon ka na nga himoon ang 
imo espirituhanong kinabuhi numero uno nga ulunahon. Ang 
pagpamalibad mahapos lamang.

Ibilin ang imo harambalon kag magginawi 
sa plano sang Dios para sa imo kinabuhi

Mga Arisgado

Madamong mga Kristohanon ang nakakita sing hangkat 
sa pagsunud sa Ginoo nga mangin tuman ka mahangkaton. 
Ini nagasamoksamok sa ila kinaugalingong mga plano kag 
mga ambisyon. Ano bala sa imo? Nakahibalo ka bala kon ano 
ang matabo sang, “paghimo sing positibo nga desisyon kag 
magsunud kay Kristo,” agud mangin isa ka arisgado?

Kon ang bisan sin-o nagapangalagad sa 
Akon tugoti nga magsunod siya sa Akon kag 
padunggan siya sang Akon Amay. (Juan 12:26)

Busa, sanglit ginalibutan kita sing tama ka dako 
nga panganod sang mga saksi, isikway ta ang 
tagsa ka kabug-aton kag ang sala nga nagatapik 
sing mahapos kaayo sa aton, kag magdalagan 
kita nga may pagbatas sang dalaganon nga 
ginbutang sa aton atubangan. (Mga Hebreo 12:1)

Talupangda kon ano ang natabo sa yadtong sa pag-
kamatuud may kaisog sa pagsunud kay Kristo sadtong gab-i 
na gid kaayo sang tag-init.

Sang nagsakay Siya sa sakayan, ang Iya mga 
gintoton-an nagsunud sa Iya. Kag hinali nag-
abot ang dakong bagyo sa dagat, sa bagay 
nga ang sakayan natabonan sang mga balod; 
apang si Jesus Mismo nakatulog. Kag ang Iya 
mga gintoton-an nagpalapit sa Iya kag ginpukaw 
Siya nga nagasiling, “Luwasa kami, Ginoo kay 
mapatay kami!” (Mateo 8:23–25)

Ang pagbuut sang Dios indi gid 
magtuytuy sa imo sa kon diin ang grasya 

sang Dios indi makaprotekta sa imo

Sa gab-i, sa dako kaayo nga bagyo, nakasigurado na gid 
sila nga malunod ang sakayan kag malumos sila. Ang aton 
Ginoo wala nataranta. Namook ang Iya pagtulog. Wala gid 
Niya gindala sila sa dagat agud malumos sila. Apang wala 
gihapon nila nahangpan ini. Huo, naayo Niya ang masakiton 
kag napapalagyo ang mga demonyo, apang mapalinong bala 
Niya ang bagyo? “Nagsiling Siya sa ila, ‘Ngaa bala nahadlok 
kamo, mga tawo kamo nga diyutay sing pagtoo?’ Dayon 
nagbangon Siya kag ginsabdong ang mga hangin kag ang 
dagat kag bug-os nangin malinong ini ” (Mateo 8:26).

Ang harambalon sa sining mga tawo sa sakayan amo 
ang pagtoo. Ang aton Ginoo nagsiling nga sila mga tawo nga 
diyutay sing pagtoo. Nagsentro sila sa palaligban nahanungud 
sang bagyo, imbis sa solusyon.

Ang kahadlok makakita sang palaligban 
Ang pagtoo makakita sang solusyon

Ang solusyon amo si Jesu-Kristo! Ara lang Siya mismo 
didto, nakasakay kaupod nila. Sang ginpukaw Siya sang mga 
tawo, wala gid dayon sila nakahunahuna sang nasakupan 

71



sang Iya gahum labaw sa kinaiyahan. Ang mga tawo na-
tingala, nga nagasiling, “Sin-o bala ini, nga bisan ang mga 
hangin kag ang dagat nagatuman sa Iya?” (Mateo 8:27). Ang 
mga gintoton-an ara sa wala gid sing katalagman nga duug, 
sa sakayan kaupod si Ginoong Jesu-Kristo.

Indi magtolok sa kaugalingon kondi kay Kristo 

Ang Pulong sang Dios amo ang 
pangpakalma para sa katublangan

Magasalig ako sa Imo, O Ginoo [amo ini 
ang arisgado]. Indi gid ako pagpakahuy-i. 
Papalingkawasa ako. Mangin akon bato. Ubayi 
ako, tuytuyi ako. Ikaw ang magpalikaw sa akon 
sa siud nga ginladlad sa akon. Ikaw ang akon 
kabakod. (Salmo 31:1–4)

Sa kadam-an sang akon mga katublagan sa sulud 
nakon, ang Imo pagpahalipay nagapasadya 
sang akon kalag. (Salmo 94:19)

Ginatugotan mo bala ang kahadlok nga magdominar sa 
imo kinabuhi? Ang kahadlok magaguba sa imo kon tugotan 
mo ini. Walay lugar para sa kahadlok sa kinabuhi sang 
Kristohanon:

Indi magkahadlok, nagaupod Ako sa imo; indi 
matublag kay Ako ang imo Dios. Palig-onon Ko 
ikaw. Buligan Ko ikaw. Alay-ayon Ko ikaw sang 
tuo nga kamut sang Akon pagkamatarong. 
(Isaias 41:10)

Ini isa ka makatilingala nga saad sang Dios. Hinumdumi 

wala ka gid nagaisahanon. Ang Dios nagaupod sa imo 24/7. 
Ara ka sa Iya. Indi magkahadlok. Magsalig sa Iya kag walay 
peligro sa Iya.

Indi magkahadlok sa hinali nga kakulba ukon 
sang kagamo sang malauton kon nagaabot 
ini; kay ang Ginoo mangin imo salaligan, kag 
magabantay sang imo tiil sa pagkasiud. (Mga 
Hulubaton 3:25–26)

Ang Ginoo kaupod nakon, indi ako mahadlok; 
kon ano bala ang mahimo sang tawo sa akon? 
(Salmo 118:6)

Magpakalig-on kag magpakaisog, ang Ginoo 
nga imo Dios nagaupod sa imo bisan diin ka 
makadto. (Josue 1:9)

Ang pagtoo amo ang espirituhanong 
Ikasarang

Si Apostol Pedro: Halin sa Mabalibaron
pakadto sa Arisgado

Si apostol Pedro amo ang matahum nga halimbawa sang 
kon ano ang kahulugan sang magtubo sa grasya kag ihibalo 
sang aton Ginoo kag Manluluwas. Si Pedro nangin isa sa 
unang mga gintoton-an sang aton Ginoo. Nagsunud siya kay 
Jesu-Kristo sugod pa sang unang pagkabati nahanungud sa 
Iya pinaagi sa iya utod nga si Andrew, nga nagkadto dayon 
kay Pedro agud sugiran siya nga nakaupod niya ang Mesiyas 
(Juan 1:41–42). Si Pedro gulpi nangin isa sa labing sinaligan 
nga mga gintoton-an sang aton Ginoo.    

Sa indi madugay bag-o malansang sa krus ang aton 

Ginoo, sang nagkainit na gid ang mga panghitabo, si Pedro 
nahadlok, kag ginpanghiwala ang iya relasyon kay Kristo. Ini 
wala nakapakibot sa aton Ginoo. Ginpahinumduman na Niya 
si Pedro nga gusto siya tilawan ni Satanas (Lucas 22:31–34). 
Sa gab-i nga gindakop ang aton Ginoo, nagsunud si Pedro 
sa Iya agud makita kon diin Siya gindala. Sang ang grupo 
nag-abot sa balay sang punong pari, may isa ka tawo nga 
nakakilala kay Pedro subong sumulunod ni Kristo. Si Pedro, 
nga nahadlok, nagpanghiwala gid sini. Ginpanghiwala niya 
nga nakakilala kay Kristo sa tatlo ka nagkalainlain nga mga 
higayon sa isa ka gab-i (Lucas 22:54–62). Sa ikatlong beses, 
nasiplatan ni Kristo ang panan-aw ni Pedro.
     Sa sini nga punto, si Pedro naghiribion sing masinulub-
on kag nagpalagyo. Magahunahuna ka nga amo na gid ini 
ang katapusan ni Pedro. Wala lamang siya napaslawan sing 
makatatlo ka beses nga akoon nga siya isa ka Kristohanon 
kag isa ka gintoton-an sang Ginoo, kondi nahibal-an niya 
nga ang aton Ginoo sa pagkamatuud nagatan-aw sa iya nga 
nagahimo sing subong sini (Lucas 22:61).
      Kaangay mo kag kaangay nakon, si Pedro nahadlok 
lamang sang natilawan. Nakabawi siya kag wala lamang 
nangin isa ka dungganong apostol kag manunulat sang Bag-
ong Katipan, kondi nabantog siya tungud sang iya malig-on 
nga pagtoo kag pagkatampad kay Kristo.
     Panahon na para sa imo nga magdesisyon nahanungud 
sa kon sin-o ang imo pagasundon. Kon indi mo madumalahan 
ang imo kinabuhi karon niyan ang iban nga tawo ang 
magapadayon sa pagdumala sini.
     Ang pagsunud kay Kristo nagakahulugan nga nagakinabuhi 
ka paagi sa Iya halimbawa. Pamati sa 1 Pedro 2:21, “Kay 
gintawag kamo tungud sa sini nga katuyoan, sanglit nga 
si Kristo nag-antos man tungud sa inyo, nga nagabilin 
sa inyo sing halimbawa agud pagasundon ninyo ang Iya 
mga tikang.” 

DIMAKIT-AN NGA BAGANI

Kon nabilanggo ka, basi mabatyagan mo nga daw sa 
wala ka nasakup sa katilingban kag ang imo kinabuhi indi 
na importante. Ayhan mahunahunaan mo nga indi mo na 
maimpluwensyahan yadtong imo mga ginahigugma. Indi ini 
matuud. Ang kamatuuran amo nga, ang Dios may espesyal 
kaayo nga plano kag ini nagahatag sa imo kinabuhi sang 
kahulugan kag katuyoan.

Gusto sang Dios nga ikaw mangin isa sa Iya dimakit-
an nga mga bagani. Ang dimakit-an nga bagani amo ang 
isa ka Kristohanon nga nagaabante sa espirituhanong 
pagkahamtong. Indi siya bagani tungud kay mapadayaw niya 
ang iban sa mga butang nga iya ginahimo. Bagani siya tungud 
kay siya isa ka mahipos nga espirituhanong propesyonal. 
Nagadepende lamang siya sa Dios kag nagagamit sang di-
vine nga mga kamanggaran sang buluhaton sing pagpa-
ngalagad sang Balaan Espiritu kag sang buhi nga Pulong 
sang Dios, ang Bibliya, agud magtubo sa pagkaespirituhanon. 

Ayhan indi ka na makita sa panolok sang publiko apang 
klaro nga makita ka sa panolok sang Dios. Nakahibalo Siya 
sing eksakto kon diin ka kag kon paano ka nagasabat sa imo 
karon nga mga kahitaboan. Nakahibalo Siya kon ano ang imo 
ginahunahuna. Ang matuudtuud nga ikaw amo ang kon ano 
ang ara sa mentalidad sang imo kalag. Diri sini kon sa diin ka 
nagakinabuhi sang imo espirituhanong kinabuhi, sa imo mga 
panghunahuna.

Kay ang mga mata sang Ginoo nagapanoloktolok 
sa tagsa ka bahin sang kalibutan agud nga 

masuportahan Niya yadtong may tagiposoon nga 
nagapuyon sing bug-os sa Iya. (2 Mga Cronica 
16:9)

Kay ang mga pagginawi sang tawo ara sa 
atubangan sang mga mata sang Ginoo, kag 
nagabantay Siya sang tanan niya nga mga 
banas. (Mga Hulubaton 5:21)

Ang Dios nakakilala sang dimakit-an nga 
bagani paagi sa ila panghunahuna

Subong isa ka dimakit-an nga bagani may ara ka sing 
nagapadayong mabakod nga impluwensya sa iban samtang 
ang mga pakamaayo sang Dios ginahatag sa imo pamilya, 
mga abyan, kag bisan sa kaupod mo nga bilanggo kag 
mga gwardya sa bilanggoan. Hinumdumi bala si Apostol 
Pablo? May ara siya sing dako kaayong espirituhanon nga 
ipapanubling mabakod nga impluwensya sa iya mga gwardya 
sa bilanggoan.

Ang dimakit-an nga mga bagani may ara man sing 
makasaysayang mabakod nga impluwensya sa ila komu-
nidad kag pungsod. Gusto bala ninyo buligan ang America 
nga magpabilin nga hilway kag magpadayon nga mangin 
tinugyanang pungsod sang Dios? Niyan mangin obligado 
sa paghimo sa kon ano man ang ginakinahanglan agud 
magtubo pakadto sa espirituhanong pagkahamtong. Samtang 
nagapadayon ang inyo espirituhanong kinabuhi, nagapadayon 
man ang aton pungsod. Ginapasidunggan sang Dios ang 
nagahamtong nga mga Kristohanon. Ang Dios nagapreserba 
sang tinugyanang pungsod nga may nagakaigong kadamoon 
sang hamtong nga mga tumuluo.

May ara man sang isa ka butang nga gintawag mga 
pakamaayo nga panubliong mabakod nga impluwensya. 

Ang Dios nagapakamaayo sang mga hinigugma sang isa ka 
hamtong nga Kristohanon sa tapos siya mapatay. Subong 
isa ka dimakit-an nga bagani, makaimpluwensya ka sa 
mga kinabuhi sang iban kag nagabilin sang panublion para 
sa yadtong nagasunud sa imo. Mapuslanon gid ang imo 
kinabuhi!

Ang Dios nagapangita sang dimakit-an nga mga bagani. 
Ari ang kon ano man ang ginakinahanglan sini:

Magpabilin nga napun-an sang Balaan Espiritu

Ang Dios Balaan Espiritu nagapuyo sa imo. Siya ang 
imo giya kag manunudlo. Nagahatag Siya sa imo sing 
espirituhanong IQ agud mahangpan mo ang kahulugan sang 
Pulong sang Dios. Ang buluhaton sing pagpangalagad sang 
Balaan Espiritu amo ang gahum agud makatoon sang Pulong 
sang Dios kag magamit ini agud mahimaya mo ang Dios sa 
kinataasan.

Agud nga itugot sang Dios sa inyo nga mangin 
mabaskog pinaagi sa Balaan Espiritu. (Mga 
Taga-Efeso 3:16)

Wala bala kamo makahibalo nga ang inyo lawas 
templo sang Balaan Espiritu nga ara sa inyo, 
nga inyo nabaton halin sa Dios, kag sa sina indi 
na kamo inyo? Kay ginbakal kamo sa dako nga 
presyo; gani himayaa ang Dios sa inyo lawas. (1 
Mga Taga-Corinto 6:19–20)

Ton-i ang Pulong sang Dios

Ginmandoan kita nga magtoon sing Pulong sang Dios. 
“Magtoon agud ipakita ang imo kaugalingon nga aprobado 

sa Dios, ang manugpangabudlay nga indi kinahanglan 
magkahuya, nga nagagamit sing matadlong sang Pulong 
sang Kamatuuran” (2 Timoteo 2:15). Ang nagagamit sing 
matadlong nagakahulugan sa husto nga pamaagi. Mahapos 
lang gid kaayo ang mabuyok sa paghimo sing tama nga mga 
butang sa sayup nga pamaagi, kag wala sila pulos sa Dios.

Sa tion sang kaluwasan, ang Dios nagahatag sa aton sing 
espirituhanong dulot. “Kag ginhatagan Niya ang iban subong 
sang mga apostol, kag sa iban subong sang mga manalagna, 
kag sa iban subong sang mga ebanghelista, kag sa iban 
subong sang mga pastor kag mga manunudlo” (Mga Taga-
Efeso 4:11). Ang mga dulot sang pagka-apostol kag panagna 
wala na. Sa gilayon nga ang Bibliya makompleto, indi na 
sila ginakinahanglan. Kilalaha nga yadtong may dulot sang 
pastor-manunudlo lamang amo ang kwalipikado magtudlo 
sang Pulong sang Dios.

May mga madamong kwalipikadong mga pastor sa palibot 
sini nga pungsod. Kon magsiling ko kwalipikado, nagatumod 
ako sa mga lalaki nga may dulot sang pastor nga nakatoon 
kag preparado sa bug-os kinabuhi sing pagpangalagad sa 
pulpito. Ini nga mga lalaki nakahangup sang orihinal nga mga 
lenggwahe kag nagatudlo sang eksakto sing Pulong sang 
Dios. Trabaho sang pastor ang magpaathag sang kahulugan 
sang mga pulong nga nakasulat sa Balaan nga Kasulatan. 
Ang imo trabaho amo ang pagtoon sa idalum sang isa ka 
tawo kaangay sini, kag tugoti siya nga magpakaon sa imo 
sang Pulong sang Dios sa adlaw-adlaw nga basihanan.

Magmahinalungon sa mga manununto nga naggurowa sa 
pagpahalin sa Dios. Talupangda kon ano ang ginsulat ni Pablo 
sa isa sang iya mga sinulat sa Mga Taga-Corinto: “Indi kita 
kaangay sang madamong iban dira, nga nagadumala sang 
mensahe sang Dios nga daw sa mga baratuhon nga mga 
balaligya; apang tungud nga ang Dios nagpadala sa aton, 
nagahambal kita nga may pagkasinsero sa Iya presensya, 

subong mga alagad ni Kristo” (2 Mga Taga-Corinto 2:17). Ang 
Pulong sang Dios indi gid dapat ibaligya. Walay kwarta nga 
dapat pangayoon bisan kasan-o para ibaylo sa panudlo sang 
Bibliya. 

Ang mga pastor nga akon ginatahod wala nagapabayad 
sang bisan anong butang. Mapagsik sila sa pagsangkap 
sa imo sing mga ginatos ka mga inoras sing galamiton sa 
pagtoon, kon pangayoon mo lamang ini.

Wala sing palaktudlaktod sa
pagtoon sa Pulong sang Dios

Ang Dios nagahambal sa imo pinaagi sa Iya Pulong, 
ang Bibliya. Amo ini ang hingpit nga kamatuuran. Kon gusto 
mo makapalapit sa Dios, pamatii ang Iya mando sa Jeremias 
29:13, “Kag pangitaon ninyo Ako kag makita Ako kon 
halughugon ninyo Ako sing bug-os ninyo nga tagiposoon.” 
Amo ini ang positibo nga kabubut-on. Gusto bala ninyo 
mahibaloan ang plano, katuyoan, kag pagbuut sang Dios 
para sa inyo kinabuhi? Niyan himoa ang pagtoon sa Pulong 
sang Dios nga isa ka adlaw-adlaw nga kinabatasan.

Magpangamuyo sing Epektibo

Ang 1 Mga Taga-Tesalonica 5:17 nagasiling, “Magpa-
ngamuyo sing walay untat,” Amo ini ang mando halin sa 
Dios. Hinumdumi pirmi nga unahon gid ang paggamit sing 
pagpanumbalik. “Kon ginapalabi ko ang kalautan sa akon 
tagiposoon, ang Ginoo indi magpamati sa akon” (Salmo 
66:18). Puwede ka maghambal sang labing matahum nga 
mga pangamuyo sa publiko kag sing pinakasinsero nga 
pribadong mga pangamuyo, apang kon ginahalad mo ang 
pangamuyo nga may wala natuad nga sala nga ara sa imo 
kinabuhi, indi ini pamatian. 

Ang isa pa ka rason kon ngaa ang mga pangamuyo wala 
nasabat amo nga ang protokol sang Dios nahanungud sa 
pangamuyo wala nasunud. Indi ka puwede maghimo sang 
imo kaugalingong mga sulundan kon ini nahanungud sa 
pagsimba sa Iya. Magmapuno sang Balaan Espiritu pinaagi 
sa pagtuad sang bisan anong nahibaloan nga mga sala didto 
sa Dios nga Amay kag sunda ini nga pasunud. Amo ini ang 
protokol sang Dios para sa pagpangamuyo:

	- Ipatumod ang imo pangamuyo didto sa Dios nga
Amay, subong sang “Hinigugmang Langitnon nga Amay.”

	- Pinaagi sa gahum sang Balaan Espiritu.
	- Tapuson sa ngalan sang Dios nga Anak, “Sa ngalan ni

Jesu-Kristo, Amen.” Makasigurado ka nga kon makabati ka 
sa isa ka tawo nga nagapangamuyo kay Jesus, nagahimo 
sila sing tama nga butang, apang sa sayup nga pamaagi.

Nagapangamuyo kita bilang isa ka pamaagi sang 
pagpahayag sing pagsimba kag pagpasalamat sa Dios 
tungud sang tanan nga nahimo Niya sa aton bahin. Kasami 
nagapasalamat ako sa Amay tungud sang pagluwas sa akon 
kag sa paghatag sa akon sang mga oportunidad kag bisan 
sang mga kalisdanan.

Magpasalamat sa tanan nga mga kahitaboan; 
kay amo ini ang pagbuut sang Dios sa kay Kristo 
Jesus. (1 Mga Taga-Tesalonica 5:18)

Ang pangamuyo nagatugot man para sa pagpatunga, 
pagpangamuyo para sa iban. Nagapangabay ako sa iban 
sing pagpangamuyo samtang nagapanglaghap ako sa pag-
presenta sang Maayong Balita. Sa amo man, ginakabig ko 
ini nga dungog ang magpangamuyo para sa iban. Ang Mga 
Taga-Filipos 1:3–4 nagasuma sang, “Nagapasalamat ako sa 
Dios sa tanan ko nga pagpanumdum sa inyo, sa tagsa ka 
pangamuyo ginahimo ko pirmi ang mga pagpangabay para 

sa inyo tanan nga may kalipay.”
Dapat gid magpangamuyo kamo para sa aton pungsod 

kag sa liderato sini. “Ginalaygay ko nga ang mga pagpakilooy 
kag mga pangamuyo, mga pangabay kag mga pagpasalamat, 
pagahimoon tungud sa tanan nga tawo, para sa mga hari, 
kag sa tanan nga ara sa awtoridad, agud nga matuytuyan 
kita sa malinong kag matawhay nga kinabuhi sa bug-os nga 
pagkabalaanon kag kadungganan” (1 Timoteo 2:1–2).

Dapat magpangamuyo kamo para sa yadtong naga-
panglaghap sa pagpanghalit sa inyo. “Higugmaa ang imo
mga kaaway kag magpangamuyo para sa yadtong naga-
hingabot sa imo” (Mateo 5:44).

Ginapapagsik ko kamo sa pagpangayo sa Dios sing 
pagtuytuy. “Usisaa ako, O Dios, kag kilalaha ang akon 
tagiposoon; tilawi ako, hibaloa ang akon mga katublagan; 
kag tan-awa kon may bisan anong pagkamalaut sa akon, kag 
tuytuyi ako sa dalan sing walay katapusan” (Salmo 139:23–
24).

Ang pagpangamuyo para sa imo kaugalingong mga 
kinahanglanon amo ang gintawag nga pagpangabay. Saligi 
ang Dios nga magsangkap. Madiskubrihan mo nga luyag 
Siya magbubu sing madamong mga pakamaayo, bisan labaw 
pa kag sobra pa sa imo mga ginakinahanglan.

Gani magpalapit kita nga may pagsalig sa trono 
sang grasya, agud nga makabaton kita sing 
kalooy, kag makakita sing grasya sa pagbulig sa 
tion sang pagkinahanglan. (Mga Hebreo 4:16)

Ang tanang butang nga imo ginapangayo sa 
pangamuyo, nga may pagtoo, mabaton mo. 
(Mateo 21:22)

Siguraduha man kag magpangabay sing pagpakabalaan 

81



sang imo pagkaon sa wala ka pa nakakaon. “Kay ang tagsa ka 
butang nga gintuga sang Dios maayo, kag walay bisan anong 
butang ang isikway kon ini ginbaton nga may pagpasalamat; 
kay ginpakabalaan ini pinaagi sa Pulong sang Dios kag sa 
pangamuyo” (1 Timoteo 4:4–5).

Indi magduhaduha sa pagpakighambal sa Dios pinaagi sa 
pangamuyo. Amo ini ang imo pribilehiyo subong isa ka sakup 
sang Iya Harianong Pamilya.

Ang Dios magsabat sang imo pangamuyo 
Sa Iya panyempo, indi sang sa imo

Magpatawhay sa pagkahibalo nga ang Balaan Espiritu 
nagahimo sing pagpatunga sa imo bahin kon wala mo 
nahibal-an kon ano ang dapat ipangamuyo. “Ang Balaan 
Espiritu nagabulig man sa aton mga kaluyahon; kay indi kita 
makahibalo kon ano ang dapat naton ipangamuyo, apang 
ang Espiritu Mismo ang nagapatunga tungud sa aton” (Mga 
Taga-Roma 8:26).

Magkasadya sa paglaum, magbatas sa kabud-
layan, magpaninguha sa pagpangamuyo. (Mga 
Taga-Roma 12:12)

Magtubo pakadto sa Espirituhanong Pagkahamtong

Ang pagtubo pakadto sa espirituhanong pagkahamtong 
amo ang imo lalambuton subong isa ka Kristohanon. 
Amo ini kon paano mo mahimaya ang Dios sa kinataasan 
sa sini nga tinion kag sa eternidad. Nadiskusyonan na 
naton kon paano himoon ini. Indi na ko makahatag pa sing 
dakong pagpatalupangud nga ang pagtoon sa idalum sang 
buluhaton sing pagpangalagad sang isa ka kwalipikadong 
pastor isa ka hingpit nga kinahanglanon agud makalambot 

82



sa espirituhanong pagkahamtong. Ang Bibliya indi nobela. 
Ini amo ang librong-tolon-an nga gindisenyo nga dapat itudlo 
sa imo sang imo pastor. Puwede ka magtubo sing magamay 
paagi sa pagtoon sa imo lamang kaugalingon apang indi ka 
makaabante sa espirituhanong pagkahamtong kon wala ang 
pagtoon sa idalum sang buluhaton sing pagpangalagad sang 
isa ka pastor.

Indi mo matudloan ang imo kaugalingon 
pakadto sa espirituhanong pagkahamtong

     Pinaagi sa grasya nga mga pagsangkap sang Dios ara sa 
imo ang tanan mo nga ginakinahanglan agud mangin isa ka 
dimakit-an nga bagani. Karon nagadepende ini sa imo!

Bisan ano man ang imo ginahimo,
himoa ini tanan sa kahimayaan sang Dios

(1 Mga Taga-Corinto 10:31)

SA KONKLUSYON

Ang Dios nagasaad sa imo sing katingalahang buhi nga 
grasya nga mga pagsangkap. Siya nagahigugma sa imo. 
Saligi Siya nga mag-amuma sa imo kag magsangkap sang 
tanan mo nga mga kinahanglanon. Hinumdumi, wala ka gid 
nagaisahanon. Ang Dios kaupod mo pirmi nga nagasangkap 
sing padayon nga pagbantay.

Makasalig ka sa Dios sang imo kinabuhi
Saligi Siya sa mga detalye

Ang Dios magahatag sang tanan ninyo nga mga 
kinahanglanon suno sa Iya kamanggaran sa 
himaya kay Kristo Jesus. (Mga Taga-Filipos 4:19)

Tan-awon ta ang pila ka mga pagsangkap sang Dios 
subong sang ginsaysay sa Mga Hulubaton 2:6–11:

Kay ang Ginoo nagahatag sing kinaalam; halin sa 
Iya baba nagagowa ang ihibalo kag paghangup. 
Siya nagatipon sang maayo nga kinaalam para 
sa matadlong; Siya amo ang taming sa yadtong 
nagginawi sa pagkamatinud-anon, nga nagatipig 
sang mga banas sang katarungan, kag Siya 
nagapreserba sang dalan sang Iya mga balaan. 
Dayon mainoino mo ang pagkamatarong kag 
ang katarungan kag ang pag-alangay kag ang 
tagsa ka maayong pagahimoon.

Kay ang kinaalam magasulud sa imo tagiposoon 
kag ang ihibalo mangin kahamut-an sa imo 
kalag; ang pagbinagbinag magabantay sa imo, 
ang paghangup magatipig sa imo.

Ginatawag ko ini nga Ang Apat ka Dalayawon Kaayo.

Ang kinaalam nagasulud sa imo tagiposoon [panghu-
nahuna] halin sa pagtoon kag sa aplikasyon sing Pulong
sang Dios. Nagahatag ini sa imo sang direksyon kag katuyoan 
sa kinabuhi.

O, pagkadalum gid sing kamanggaran sang 
kinaalam kag ihibalo sang Dios! (Mga Taga-
Roma 11:33)

Ang ihibalo amo ang makapahamuut sa imo kalag. 
May kagutum ka para sa pagtoon sang Pulong sang Dios. 
Wala sing mas dako pa nga kasadya kag pagkakontento 
sa kinabuhi kay sa pagkahibalo nga ara ka sa tunga sang 
pagbuut sang Dios nga nagatuman sang pinasahi nga plano 
nga Iya gindisenyo para sa imo.

Ang kahadlok sa Ginoo amo ang ginsuguran 
sang ihibalo; ang mga buangbuang nagatamay 
sang kinaalam kag pagtudlo. (Mga Hulubaton 
1:7)

Ang pagbinagbinag amo ang magabantay sa imo. 
May kasarang ka sa pag-inoino sang kamatuuran kompara 
sa mga kabutigan sang kalibutanong sistema ni Satanas. 
Ginatawag ko ini nga espirituhanong x-ray nga panan-awon. 
Makilala mo ang panghunahuna sa tawhanong palanan-awon 
kag mainoino ang mga pagpangbuyok sang kalibutan. May 

katalagman sa pag-eksperimento sa sini nga mga butang nga 
ginatanyag sang kalibutan.

Magmalinungon sa espiritu, magmabinantayon. 
Ang imo kaaway, ang yawa, nagapangilagkilag 
sa palibot pareho sang nagangurob nga leyon, 
nga nagapangita sang tulukbon. (1 Pedro 5:8)

Ang paghangup magatipig sa imo. Ang paghangup na-
gakinahanglan nga may ara ka sing tama nga impormasyon. 
Sa kay sin-o ka bala magkuha sang impormasyon? Ano bala 
ang ginasiling sang imo mga abyan, ang tawhanong palanan-
awon, ukon ano bala ang ginasiling sa imo sing Pulong sang 
Dios, ang divine nga palanan-awon? Ang panghunahuna 
nahanungud sa divine nga palanan-awon magahatag sa imo 
sing pagbinagbinag kag paghangup.

Kinaalam .. Ihibalo .. Pagbinagbinag .. Paghangup

Ang Apat ka Dalayawon Kaayo

Daw ano ka bulahan ang tawo nga nakakita 
sang kinaalam kag ang tawo nga nagaagum 
sang paghangup. Kay ang iya ganansya mas 
maayo kay sa ganansya nga pilak kag ang iya 
ganansya mas maayo kay sa puro nga bulawan. 
Mas bililhon pa siya kay sa mga alahas, kag wala 
ka na gid sing handumon nga mapaanggid sa 
iya.

Ang kalawigon sang kinabuhi ara sa iya tuo 
nga kamut; sa iya wala nga kamut amo ang mga 
kamanggaran kag kadungganan. Ang iya mga 
pagginawi amo ang makapahamuut nga mga 
pagginawi kag ang tanan niya nga mga alagyan 

malinong. Siya amo ang kahoy sang kinabuhi sa 
yadtong nagapangapyot sa iya, kag malipayon 
ang tanan nga nagapanghawid sa iya.

Ginpundar sang Ginoo ang kalibutan paagi 
sa kinaalam, paagi sa paghangup ginpasad Niya  
ang mga langit. Paagi sa Iya ihibalo napihak 
ang mga kadadalman kag ang mga kahawaan 
nagpatupa sang tun-og.

Anak Ko, indi sila pagtugoti nga madula sa 
imo panulok; tipigi ang maayong kinaalam kag 
pagbinagbinag. 
(Mga Hulubaton 3:13–21)

Ang pag-angkon sang Apat ka Dalayawon Kaayo 
nagadepende sa imo kabubut-on subong sang ginpakita sa 
pulong kon. Ang kon amo ang isa ka may kondisyon nga 
tumbok, nga nagakahulugan basi pa lang himoon mo ukon 
basi pa lang indi mo himoon ang mga pagpili nga magtoon 
kag pakamahalon ang Pulong sang Dios.

Anak ko, kon imo batonon ang Akon mga pulong 
kag tipigan ang Akon mga sugo sa imo, pamatii 
ang kinaalam kag gamita ang imo tagiposoon 
sa paghangup; kon magpaninguha ka gid sang 
pag-inoino kag magbayaw sang imo tingog sa 
paghangup; kag kon pangitaon mo ini subong 
sang pilak kag magpanghalughog sini subong 
sang nakatago nga manggad; niyan mahangpan 
mo ang kahadlok sa Ginoo kag makakita sang 
ihibalo nahanungud sa Dios. (Mga Hulubaton 
2:1–5)

Ang imo kabubut-on nagapat-ud 
sang imo palaabuton

Gani, magmahinalungon kon paano kamo mag-
ginawi, indi subong sang mangin-dimaalamon 
nga mga tawo kondi subong nga mangin-
maalamon, nga nagahimulus sang inyo kahi-
gayonan, tungud nga ang mga adlaw malaut. 
Gani indi magpakabuang, kondi hangpa kon 
ano ang pagbuut sang Ginoo. (Mga Taga-Efeso 
5:15–17) 

Ang magmahinalungon kon paano ka magginawi amo 
ang mando halin sa Dios. Ang pulong para sa magginawi 
sa orihinal nga Griyego ginabadbad “dumalahan.” Ang Dios 
nagahambal sa imo nga magmahinalungon kon paano 
mo dumalahan ang imo kinabuhi. Ini nagakahulugan sing 
mangin-maalamong pagtubos sang imo tinion. Gusto sang 
Dios nga maghimo ka sing maayo nga mga desisyon halin 
sa kahimtangan sang kabakod. Ang imo kahimtangan sang 
kabakod amo ang ginasiling sa Bibliya. Gusto sang Dios 
maghunahuna ka kag maghulag nga nakabase sa kon ano 
ang ara sa Iya Pulong.

Magginawi ka bala nga nagaisahanon 
sa sini nga kinabuhi ukon magginawi ka 

bala nga may divine nga bulig sang Dios?

Madamong katawhan ang indi gusto ihalad ang ila pana-
hon sa pagtoon nahanungud sa Dios. Halimbawa, may bisik-
leta ako kag sing pila ka galamiton sang himnasyo sa akon ba-
lay. Apang wala ini nagahatag sa akon sing kaayohan 
kon wala ako nagahatag sing panahon agud gamiton sila. 
Nagahandum gid ako sing maayong panglawas. Interesado 
bala ako nga himoon kon ano man ang ginakinahanglan ukon 
ginatamad bala ako kag puno sang mga pagbalibad? Matuud 
man ini sa espirituhanong pagtubo. Ginakinahanglan gamiton 

mo ang imo kabubut-on agud magtoon nahanungud sa Dios.
Tugoti ko mamangkot sing pila ka mga pamangkutanon. 

Ginakapoy ka na bala sa paghanoghanog sa imo sang mga 
kahitaboan sa kinabuhi? Ginakapoy ka na bala sa pag-usisa 
sang imo nagligad kag naghinayang sang imo mga desisyon? 
Kon matuud man gani, ini nga pagtoon makabulig sa imo. 
Kon indi, ihatag ini nga libro sa iban nga tawo.

Indi ko mapahilway ang imo lawas halin sa pagkabilanggo 
apang nagabuklad ako sa kon paano mo mapahilway ang 
imo hunahuna pinaagi sa divine nga palanan-awon nga 
panghunahuna. Hinumdumi, diri sini ikaw nagakinabuhi 
sang imo espirituhanong kinabuhi, sa imo hunahuna. Puwede 
ka mangin malaumon kag matinguhaon nahanungud sa kada 
bag-ong adlaw kag magkinabuhi nga may makatilingala nga 
kalipay bisan pa sang imo mga kahitaboan. Ini nagadepende 
sa imo.

Ang Bibliya nagasugid sa imo kon paano mangin ma-
lipayon.

Malipayon yadtong nagapamati sa Pulong sang 
Dios kag nagatuman sini. (Lucas 11:28)

Ini nga mga butang ginhambal Ko sa inyo agud 
nga ang Akon kasadya mangin ara sa inyo kag 
sa sina ang inyo kasadya mangin bug-os. (Juan 
15:11)

Ini nga kalipay nga ginatanyag sang Dios nagadala 
sing pagkakontento kag kapasidad nga ikasadya ang 
kinabuhi, bisan pa sang mga kahitaboan. Pinaagi sa 
Pulong sang Dios nga nakabodega sa mentalidad sang imo 
kalag, mabatas mo bisan ang labing mabudlay nga mga 
bagyo, walay peligro sa pag-amuma sang Ginoo sa diin ang 

kalinong.
     Amo ini ang ginatanyag sang Dios sa imo sa sini nga tinion. 
Huo, ginatanyag Niya sa imo ang divine nga pagpatawad 
kon batonon mo si Jesu-Kristo subong imo Manluluwas. 
Nagatanyag man Siya sa imo sing kinabuhi nga may paglaum 
kag katumanan samtang ginasunud mo ang Iya plano. Amo 
ini kon ngaa ang may kondisyon nga mga pulong sa Mga 
Hulubaton 2:1–5 importante gid kaayo: kon ginahigugma mo 
ang Iya mga sugo kag kon ginatungkad mo ang paghangup.

Ang solo nga pamaagi sa paghimo sini amo ang pag-
umpisa sang mapisanon nga pagtoon sang Balaan nga 
Kasulatan agud nga mahibal-an mo ang Iya mga mando 
kag mahangpan ang Iya plano para sa imo. Tungud 
sini, nagakinahanglan ka sing kwalipikadong pastor nga 
magtindog subong imo giya sa bug-os nga Bibliya. Siya ang 
magapaathag sang mga dalanon nga daw sa makapalibog 
kag magpapagsik sa imo sa Pulong sang Dios.

Wala sing iban nga makahimo sini para sa imo. Bisan diin 
sa maghimulat ka agud mangin isa ka hamtong nga tumuluo 
ukon sayangon mo ang panahon nga ginahatag sang Dios 
sa imo. Indi pagpalabya kon ano ang gintigana sang Dios 
para sa imo. Batona ang responsibilidad kag ipresenta liwat 
si Jesu-Kristo.

Subong nga ginsulat ni Pablo sa Mga Taga-Roma 8:31, 
“Kon ang Dios nagaapin sa aton [kag apin Siya] sin-o 
bala ang makapamatok sa aton?”

Nagahandum kami sa pagpakita sang Iya grasya.

PANUMBALIK

PAGPUNO SANG 
BALAAN ESPIRITU

PAGPAANAD SA 
PAGTOO-NGA MAY 
KAPAHUWAYAN

PAGPAHANAS 
SA GRASYA

PAGPAHANAS 
SA DOKTRINA

KINAUGALINGONG 
PAGBATYAG SA
MADANGATAN

KINAUGALINGONG 
GUGMA PARA SA DIOS

DIKINAUGALINGONG 
GUGMA PARA SA 
TANANG KATAWHAN

PAGPAKIG-AMBIT SA 
KALIPAY SANG DIOS

PAGKANALIKUPAN 
NI KRISTO

      Kon ikaw, ukon ang isa ka hinigugma, 

RICK HUGHES, ang tagpundar kag presidente sang Rick Hughes Evangelistic 
Ministries, Inc. nagapalapnag sang klaro kag malip-ot nga Bibliyanhong mga 
palatukuran para sa mga manugpamati nga magpili agud gamiton sa ila 
mga kinabuhi. Sa sulud sing sobra sa 50 ka tuig, si Rick nakapresenta sing 
kamatuuran sa mga linibo ka mga estudyante kag nagahambal sa ginatos ka 
mga eskwelahan kag mga kasimbahanan. Siya nakasulat na sing pila ka mga 
libro kag nagahambal sa senimana nga pagwaragwag sa radyo kag sa adlaw-
adlaw nga podcast. Ang FLOT Line, bug-os nga nakahanda, nga libre, sa iya 
website, rickhughesministries.org.

Isa ka tumandok sang Birmingham, Alabama, si Kick Hughes nagdako sa isa ka 
disente, solong-ginikanan nga panimalay. Nakilala niya ang iya kaugalingon pinaagi sa kamaayo 
sa mga pahampang nga nangalanan sa High School All American nga koponan sang football 
kag nakahimo sang mga listahan sa estado sang shot put kag discus. Ang Unibersidad sang 
Florida nagpirma kay Rick para sa bug-os nga football eskolar, apang ang iya SAT nga puntos 
nangin manubo kaayo. Nahangkat sang isa ka taghanas agud malampasan ini nga kapaslawan, 
si Rick mismo ang nagsulud sa klase subong sang ginhimo niya sa wayang. Ginpanghimuslan 
niya dayon ang hangkat, ginkuha ang ikaduhang kahigayonan, nakasulud sa Unibersidad sang 
Alabama subong isa ka manughampang sang football sa idalum sing paghanas sang bantog nga 
respetadong taghanas nga si Paul “Bear” Bryant, kag ang koponan nagdaog sa pungsudnong 
pagka-tsampiyon sa sina nga tuig. Apang, pagkatapos sang isa lamang ka madinaugon nga tuig, 
si Rick nag-untat sang pag-eskwela kag nagpaanod sa akon pamaagi kag desisyon ang masunud. 
Si Rick nakatalupangud sang malain nga mga desisyon nga nagapugong sa palaabuton nga mga 
mapiliang posibilidad, kag ang Dios naghatag sa imo sang duha ka mga lalambuton: ang isa 
pagaatubangon kag ang isa pagahunahunaon. Ang kadalag-an sa kinabuhi nagadepende sa kon 
ano nga lalambuton ang imo gingamit. Heads you win—tails you lose. Madamo sa kinaugalingong 
mga ekperyensya ni Rick ang nakabulig sa pagtudlo sini nga mga palatukuran sing maathag.

Nag-abot ang makahuluganong pagbaylo ni Rick sang ginbaton niya si Ginoong Jesu-Kristo 
subong iya Manluluwas, pinaagi sa pagtoo lamang sa kay Kristo lamang. Ini amo ang labing 
importanteng desisyon sa imo kinabuhi, man. Ang desisyon ni Rick nagbuklad sang bag-ong 
dalanon, indi sa football, kondi ang isa ka kinaugalingong gindisenyo sang Dios para sa iya. 
Pinaagi sa buluhaton sang pagpangalagad sing Berachah Church sa Houston, Texas, kag sa mga 
pastor sini, R. B. Thieme, Jr. kag karon R. B. Thieme III, si Rick nakatoon sang mga palatukuran 
kag mga saad sang Pulong sang Dios nga nagatuytuy sa iya sa kinabuhi sang buluhaton sing 
pagpangalagad. Ang kinabuhi ni Rick amo ang pamatuud nga kon talikdan mo ang listahan sang 
hilimoon kag magaginawi sa plano sang Dios, maangkon mo ang katumanan kag kalipay labaw 
pa sa imo ginahanduraw. “Kay sa Dios walay bisan ano nga indi mahimo” (Lucas 1:37).

ANG DIVINE NGA PAGPATAWAD
Sa Bibliya, ang Lucas nagasulat sang makatilingalang Divine nga Pagpatawad nga ginsangkap ni 
Jesu-Kristo sa isa sang duha ka mga kriminal nga nakalansang sa krus sa Iya tupad. Ang unang 
kriminal nagyamuhat sa Ginoo nga nagasiling, “Kon ikaw ang Kristo, luwasa ang imo kaugalingon 
kag kami.” Ang ikaduha nga tawo nagtadlong sang iya abyan, “Nagabaton kita sing nagakaigo nga 
mga padya sang aton mga binuhatan; apang ini nga Tawo walay nahimong sayup.” Dayon nag-
estorya siya kay Jesus kag nagsiling, “Ginoo, hinumdumi ako kon mag-abot Ka sa Imo Ginharian.” 
Pinaagi sini nga mga pulong ginpahayag niya ang iya pagtoo sa matuud nga kilalahanan sang 
Manluluwas. Ang sabat ni Jesu-Kristo nangin makakilibot, “Pat-ud gid ginasiling Ko sa imo, karon 
nga adlaw kaupod ka Nakon sa Paraiso.” Ang aton Ginoo bag-o lang gid naghatag sa sini nga 
kriminal sang Divine nga Pagpatawad! “Magtoo kay Ginoong Jesu-Kristo kag maluwas ka” (Mga 
Binuhatan 16:31). “Ang bisan sin-o nga nagatoo sa Iya indi na gid mapatay, kondi may kinabuhi 
nga walay katapusan” (Juan 3:16).


